
Wik stat long Fonde Mas 8, 2001

JOE KANEKANE i raitim

WANPELA nupela politikel pati bai
kamap na ol memba bilong dispela
pati bai i kam aut long ol bikpela
pati husat i ronim Gavman tude na
ol independen memba. Dispela
politikel pati bai redi long Julai taim
palamen i kam bek bung.

Ol lain husat bai kamapim dis-

laik kotim

Gavman
long pei

..sampela PDM na arapela pati memba bai bruk

pela pati bai i kam long Pipels
Demokretik Muvmen (PDM) husat i
go pas long kamapim dispela tingt-
ing na ol arapela pati memba tu bai
i kam join wantaim.

Dispela em wanpela nupela poli-
tikel plen na ol memba bilong pala-
men i wok long skelim na i luk
olsem bai i kisim sapot long ol mun

i kam. Sampela memba i tokaut
pinis long dispela wik olsem ol i

kisim toktok pinis long joinim dis-

pela nupela pati long stap insait
long Gavman inap long ileksen
taim long 2002.

Faivpela ~memba, 4-pela
Gavman bekbensa na wanpela
Oposisen memba i tokaut pinis

Gavana helplm 0/ mer[ esteaulans Gavana, Pater Robert Lak i givim

K12,000 long asosiesen bilong ol meri Iong Dei Distrik. President bilong ol meri, Paula
Mek (raithan) i kisim sek. Poto: TIMOTHY AIMS.

long dispela olsem ol i bin kisim

toksave pinis long sampela lain

long givim sapot taim palamen i
kam bung long Julai.

“ Ol i bin askim mi long joinim
dispela pati na mi askim wanem as
tru long kamapim dispela na husat
i go pas long dispela plen. Tasol ol
i no tokim mi na mi tingting planti
long dispela i tru o ol i laik testim
tasol strong bilong mi long pati
bilong mi,” wanpela sinia Pangu
Pati memba i tok.

Em i tok em i save long dispela

~ grup long PDM na em i kirap nogut

long ol i kam lukim em long joinim
ol taim pati i kamap.

“Mi harim olsem wanpela pati bai
kamap. Mi no save olsem dispela
bai i kamap long ol PDM grup. Mi
no bin askim gut na nogut em tok
win tasol,” wanpela sinia Oposisen
memba i tok.

Dispela memba itok kain tok win
olsem i save kamap long dua
bilong palamen na sampela taim i
save hat tru long skelim gut sapos
i gat trupela as insait long dispela
kain tok win.

“ Yumi save harim dispela olgeta
taim. Ol memba bilong palamen i
save mekim ol plen long mekim ol
kain kain samting. Yumi mas wet
na lukim sapos dispela em trupela
toktok o nogat,” Oposisen memba
ya i tok.

Narapela Gavman bekbensa i
tokaut olsem em i laik wok na

redim em yet long 2002 nesenel

ileksen. Em i no laik wari long wan-
pela nupela politikel pati i kamap.
“Em i no nupela samting. Ol pati
i save kamap long taim i gat ol
bikpela samting i kamap na mi no

kirap nogut. Mi gat ileksen long
wari long en na wok bilong mi i go
long dispela tasol,” memba ya i tok.

Long Hailans longpela taim PDM
man husat i go pas long pati
Michael Mel i go bek joinim
Nesenel Pati wantaim bikpela tingt-
ing long kamapim Hailans Praim
Minista.

Olgeta Hailans Gavana wantanm
memba bilong Hagen, Paul Pora i
stap bihain long dispela muv na em
I wok long kisim sapot bihain long
Nesenel Gavman i bin rausim
pawa bilong Sauten Hailans na
Enga Provinsal Gavman.

Mista Pora i tok ol pastaim lida
bilong PDM i save gat ol hait tingt-
ing long bagarapim na brukim ol
politikel pati na bagarapim tu ol bis-
nisman olsem na nau em taim ol
lida bilong dispela rijon i mas bung
wantaim na stapim dispela kain
pasin.

Planti senis klostu klostu long ol
Minista na tu rausim ol biknem
PDM memba long kabinet i mekim
kamap Praim Minsita Sir Mekere
Morauta olsem lida bilong pati.

Wantaim gutpela malolo bilong
abrusim vot i nogat bilip egensim
Praim Minista, bikpela wok bilong
Praim Minista nau em long mekim
kamap tru ol bikpela polisi bilong
em. Dispela bai soim klia long em
bai winim gen sit bilong em long
2002 nesenel ileksen na kamap
Praim Minista gen sapos PDM tu i
winim bek olgeta sit bilong em.

Tasol sapos papa bilong PDM
Paias Wingti i winim ileksen long
2002 na kam bek bai em i lukluk
long kamap Praim Minista gen na
dispela bai mekim hat long Sir
Mekere Morauta long kisim bek sia
bilong Praim Minista. .

PLIS RIPOT

* POT MOSBI: Ekting Plis Komisina, Sam
Inguba i tok lukaut long ol plis pesenel long
rispektim lo bihain long plis i holim wanpela plis-
man na sasim em long karim ol ponograpik
materiel 0 buk piksa we i soim ol manmeri i as
nating na mekim ol kainkain pasin nogut. Plis i
bin sekim haus bilong plisman ya long Godens
Plis Bareks na kisim wanpela disket we i gat
ponograpik piksa i stap long en na sampela plai
kad we i soim ol manmeri i as nating stret.

Mista Inguba i tok ol plismanmeri i no stap
antap long lo na lo bai kisim ol na mekim save
sapos ol i brukim lo.

Plisman ya em konstabel Michael Tibam na em
i stap wantaim plis pingaprin seksen long foren-
sik lebatori long Godens na plis i holim em aninit
long seksen 25 A(1) bilong Samari Ofenses Ekt
Sapta 264.

* WEWAK: Plis i kisim bek tenpela kalabus
lain insait long wanpela spesel plis operesen we
ol i bin karimaut insait long Is Sepik Provins.

Provinsel plis komanda,suprintenden Leo
Kabilo i tok ol kalabus lain ya i pat bilong 30 ara-
pela kalabusman husat i bin ronawe long Boram
Jel long pinis bilong las yia.

Ol lokol pipel na ol komyuniti lida i bin helpim
plis long holim ol dispela kalabus lain. Narapela
11 i stap hait yet.

Mista Kabilo i tok ol i sasim ol lain kalabusman
ya long ronawe long loful kastodi na putim ol i go
bek long jel long wetim trael bilong ol.

Em i tok plis i holim tu wanpela kaunsel presi-
den bilong Ambunti lokol gavman kaunsel na
sasim em long paulim K30,000.

Dispela presiden i olsem namba tri long ol plis
i sasim wantaim wankain rong.

* POT MOSBI: Plis prosekiuta, Thomas Eluh
bai kisim sampela taim long redim fail bilong em
long sasim biknem loya, Greg Sheppard husat i
bin sanap long kot we ol i sasim em long giaman
bilong em long traim na paulim sampela lenona
bilong Wes Sepik Provins long mani we mak
bilong en i stap olsem K2.7 milien.

Mista Sheppard i wanpela sinia patna wantaim
Maladinas l-oya we i bes hia long siti. Nesenel
frod na enti korapsen skwad i bin holim em na
sasim em. Tasol ol i rausim em long kes beil. Em
i sanap long distrik kot na kes bilong em ol i
surukim i go long Mas 27 long askim bilong Mista
Eluh.

o POT MOSBI: Metropoliten Suprintenden
Joseph Morehari i tok lukaut long ol motoris o ol
draiva long kisim was gut taim ol i draiv raun wan-
taim ol valuebel o ol samting we prais bilong ol i
bikpela long pablik ples.

Mista Morehari i mekim dispela tok lukaut
bihain long em i kisim ripot olsem planti stil pasin
i save kamap long ol ka long pablik ples. Ol ka
we i save pak o stop long ol supamaket na maket
i save gat ol winskrin bilong ol i bruk o bagarap
na wanem samting i stap insait long ka i save lus.

Plis bos i tok sapos ol draiva i gat ol kain samt-
ing wantaim bikpela prais i stap insait long ka, ol
i mas kisim wantaim ol taim ol i lusim ka long ol
pablik ples.

Ol Bogenvil Inda luksave long
salens Mama Lo bai bungim

YAKAM KELO i raitim

BOGENVIL long kisim moa pawa
na luksave bilong independens
bai mekim guria long mama lo
bilong Papua Niugini. Na olgeta
Bogenvil lida i save long dispela,
Minista bilong Nesenel Plening
na Bogenvil Afeas Moi Avei i tok.

Mista Avei i mekim dispela tok-
tok bihain long em i kam bek long
bung bilong em wantaim ol
Bogenvil lida long Taunsvil long
Australia las wik olsem long
namba wan taim tru nau ol
Bogenvil lida i luksave long
wanem hevi inap kamap long
mama lo bilong kantri sapos ol i
kisim dispela tupela bikpela samt-
ing.

Mista Avei i tok taim Nesenel
Gavman i givim moa pawa
(atonomi) na independens (refer-
endum) long Bogenvil, bai strong
0 pos kantri i sanap long en bai
guria. Toktok bilong em i sut long
bikpela mama lo bilong kantri we
olgeta provins i sanap wantaim
long kamapim wanpela kantri
Papua Niugini. Tasol em i tok i
gutpela long ol lida bilong
Bogenvil yet i luksave long dis-
pela na skelim.

- Wanpela bikpela toktok tu iong
dispela Taunsvil miting em long ol
Bogenvil lida i mas wok strong
wantaim olgeta birua o pait lain
bilong ol long rausim olgeta samt-

ing bilong pait olsem ol sotgan,
bom na olgeta birua samting ol i
holim yet bihain long pait ol i bin
kamapim pinis wantaim Gavman.

Mista Avei i tok ol dispela samt-
ing bilong pait i no stap olsem ol
samting bilong grup o atoriti. Ol
birua samting em i stap long han
bilong wanwan man na i olsem
samting bilong ol yet. Olsem na ol
yet bai givim long laik bilong ol yet
na Gavman i laik lukim ol
Bogenvil lida i ken wok strong
moa i go insait long dispela eria
long rausim olgeta samting bilong
pait.

Em i tok ol paitman bilong
Bogenvil Revoluseneri Ami (BRA)
i wanbel long givim ol samting
bilong pait i go long han bilong
Gavman long Bogenvil ailan.

Mista Avei i tok insait long dis-
pela bung, ol mausman bilong

Australia na Nu Silan tu i tokaut

olsem ol i wanbel yet long helpim
ol wok long Bogenvil. Tupela

kantri wantaim i tok long ol bai

helpim long dispela wok bilong
kisim bek na rausim ol birua
samting bilong pait.

Mista Avei i mekim bikpela tok
amamas i go long ol lain long
Taunsvil long helpim na lukautim
dispela miting i kamap na tu em i
tok amamas i go long ol lida
bilong Bogenvil long kamapim ol
gutpela toktok na tingting long
dispela bung.

Aitape skul nogat rot

bilong kisim ol skul saplai

RAMO komyuniti skul i sta-
tim yia bilong em long taim
tasol wanpela hevi ol i gat
em rot bilong trenspotim ol
materiel i go long skul.
Ramo i stap samting olsem
50 kilomita wes long Aitape
long Sandaun provins.
Lokol Level Gavman
memba Dbilong Ramo,
Sylverster Siware i tok dis-

pela rot em i nesenel haiwe -

i go long Vanimo na em i
mas i gat gutpela gravel na
silim.

Mista Siware i tok sapos
ol minista bilong ol i tok
long impruvim ol rot insait
long Sandaun orait ol i mas
tok tru na noken maus wara
nating.

Hetmasta bilong Ramo,
Mr Urban Weiten i tok ol i
gat ol skul materiel bilong ol
i stap long Vanimo tasol ol i
nidim we long bringim ol
materiel i kam long skul.

Mista Weiten i tok long
hairim bot i go long Aitape
long kisim materiel i go long
skul em i save kostim em
olsem K150.

Dioses bilong Aitape
Rehabilitesen Komiti i wok
long traim long pinisim ol
klasrum tasol rot i bagarap
na ren i wok long mekim
wok bilong ol i go isi.

Dispela klasrum em i las
hap wok bilong dispela
komiti, komiti ya i bin
kirapim ol wok bihain long
sunami i bin bagarapim ol
lain i stap long Aitape wes
kos.

Man husat i go pas long
Rehab Komiti, Steve Geri, i
tok olsem long dispela wik
bai ol i putim ol frem i go
antap na long neks wik bai
ol putim kapa na cl klasrum
bai pinis long Mas tasol em
tok olsem sapos i ren wok
bai ron isi.

Long ol sumatin na tisa
materiel ol i sot ol sampela
tasol em i no stopim ol
sumatin na ol tisa long skul.

Mista Weiten tu i tok
olsem em yet olsem het-
masta i nogat problem long
sot long tisa. “Skul bilong mi
em tri tisa skul na mitupela
narapela tisa i no go long
ples long Krismas olsem na
mipela i no hat wok long
transpot i kam bek long
skul, narapela i kam leit lik-
lik tasol em i no leit tumas,”
Mista Weiten i tok.

Em i tok olsem neks yia
bai em traim long kisim
narapela tisa. Ramo
komyunite skul i gat olsem
107 sumatin na ol gren
wan, tu na foa.

Lo stapim ol
politiks lain long
stap ausait long
pablik sevans

NUPELA Lo i tokaut long
olgeta politiks lain husat i
wok long ol dipatmen o ol
gavman bisnis i mas risain
bikos ol i brukim lo.

Dispela nupela lo i kam
klia bihain long
Konstitusenel Divelopmen
Komisin (CDC) i bin
kamapim lo bilong Intagriti
ov Politikel Pati na
Kendidet long palamen las
yia.

Siaman bilong CDC
Yauwe Riyong i tokaut las
wik olsem husat politiks
man olsem ol pati
eksekyutiv i stap wok wan-
taim ol dipatmen o ol gav-

‘man bisnis i mas risain

hariap bikos ol i brukim lo.
Dispela i sut long ol pati
eksekyutiv na komiti we
pati bilong ol i stap long
pawa na putim ol long wok
olsem siaman 0 menesing
dairekta wantaim ol gav-

man dipatmen na ol gav-

man bisnis olsem Telikom;
PNGBC, Elcom na arapela
moa.

Jamie Maxtone Graham,
Menesing Dairekta bilong
Eda Ranu i tokaut olsem
em i luksave pinis long dis-
pela lo na em i mekim plen
long lusim pati na holim yet
wok bilong em wantaim
Eda Ranu. Mista Graham
em namba tu presiden
bilong Pipels Demokretik
Muvmen (PDM) husat nau
i go pas long Gavman.

Mista Graham i tok em i
skelim na kamap wantaim
dispela disisen long lusim
politiks wok bilong em na
holim tasol wok bilong em
wantaim dispela kampani
nau em i wok long en.

Long olpela Gavman
bilong Bill Skate, ol i bin
makim presiden bilong
pati, Peter O'Niell olsem
siaman bilong Finance
Pacific Group of compa-
nies. Timothy Bonga ekting
presiden bilong Nesenel
Alaens pati i siaman bilong
PNG Habours Board tasol
em i stap yet aninit long
saspensen. Jacob
Jamugot em sief ov staf
bilong Praim Minista na em
i siaman bilong Nesenel
Geming Bod.

e Narapela lo tu we i
kamap nau Qm long olgeta
politikel pati i mas rejista
hariap Iongi opis bllong
rejistra-taim dispela opis i
op long neks yia samting.

Mista Riyong i tokaut

- olsem nupeld lo i laikim

olgeta politikel pati i mas
rejista o nogat bai ol i
nogat go long ileksen o
makim ol kendidet bilong
ol.

Dispela tupela lo i
kamap insait long nupela
lo bilong Intagriti ov
Politikel Pati na ol
Kendidet we Gavman i
kamapim na pasim pinis
long Novemba las yia.

Bos bilong woda i laik klinim CIS

NUPELA Komisina
bilong Koreksenel
Sevis (CIS) Richard
Sikani i tokaut olsem
dipatmen bilong CIS i
liklik tasol i gat ol
bikpela trabel na hevi
i save kamap. Ol tra-
bel na hevi olsem
mani i paul, ol
bosman i no yusim
stret pawa bilong ol,
mekim ol hait wok na
pasin na ol stil pasin
tu i save kamap.

Mista Sikani i tok
CIS i gat ol hevi long
wok bilong menes-
men wantaim mani.
Dipatmen i bin stap
insait long hevi bilong
pasin jeles insait long
wok bilong menes-
men na sampela
bikpela hevi em ol i
no save lukluk long
stretim. Dispela pasin
i mekim bel na tingt-
ing bilong ol woda i
pundaun olgeta insait
long kantri.

Mista Sikani i tok
em i save olsem ol
dispela bikpela hevi i
stap insait long opis
bilong CIS taim em i

bin kisim posisen:

bilong
tupela wik i go pinis

Olsem na em i bin*'na karimaut

tokaut long ol step na

eksen Dbilong - kari-.

maut long daunim na
stapim ol
hevi.

Em i tokaut olsem
hevi we ol sotgan i
bin lus na i nogat
rekot long en bai ol
plisman i mekim wok
painimaut i go insait
long dispela hevi.
Opis bilong Odita

dispela -

Jenerel tu bai kari-
maut wok bilong
sekim ol buk na rekot
bilong mani insait
long dipatmen. Em i
kamapim pinis wok
painimaut i go insait
tu long pabuk o tras
akaun bilong dipat-
men na pasin bilong
mekim praivet bisnis
insait long dipatmen
na tu em i kamapim
wok painimaut i go
insait long ol hevi we
ol kalabus i save ron-
awe long ol haus kal-
abus insait long kantri
bai sampela eksen i
ken kamap.

Em i tok ol wanem
kain bikpela trabel na
hevi we i bin kamap
long ol olpela menes-
men bai em i lukluk i
go insait long dispela.

Mista Sikani i
mekim ol dispela tok-
tok long opisel sere-
moni we em i kisim
opis bilong CIS
Komisina long las wik
Fraide long Bomana.

Em i tok CIS bai
wok bung na kiostu
wantaim ol arapela
wanwok dipatmen

Kbmusnsla glsem plis fos na

ifens fos long helpim
wok
bilong daunim lo na
oda hevi insait long
kantri:

Em i tok CIS wan-
pela i nogat inap ol
samting bilong yusum
long hevi bilong lo na
oda olsem na CIS bai
wok kiostu wantaim
ol wanwok dipatmen
ya long bungim
strong na wok wan-
taim long dispela

dispela

wanpela wok Dbilong
lo na oda insait long
kantri.

Mista Sikani i tok
em i lukluk nau long
kamapim sampela
gutpela progrem
insait long ol haus
kalabus. Olsem na
em i bai askim ol
praivet kampani na

ogenaisesen long
kam insait long
kamapim prison

indastri na progrem
insait long olgeta
haus kalabus long
kantri. Dispela pro-
grem bai lukim ol kal-

~ abus lain i ken wokim

ol samting na lainim
na kisim save long
mekim ol samting
wantaim han na salim
na mekim mani. sem
taim tu ol i lainim wok
olsem fektori, wok-
sop, stua, agrikalsa
na arapela moa.

Olpela CIS
Komisina Ken Serupi
i no bin kamap long
dispela seremoni we
em bai lusim sia
bilong CIS Komisina i
go long nupela
Komisina. Ol bikman
olsem Plis Komisina
John Wakon wantaim
ol arapela sinia plis
opisa i bin kamap, ol
opisa bilong PNG
Difens fos tu i bin
kamap wantaim ol
mausman bilong
Australia Hai
Komisina, ol woda na
famili bilonig ol i bin
stap tu’long witnesim
seremoni
bilong nupela CIS
Komisina.

Bogenvil bung bai_toktok

long gavman i gat moa pawa

VERONICA HATUTASI
i raitim

OL BOGENVIL toktok bai i
kamap gen stat long tude
Fonde.

Wantok i no kisim gut ol
toktok long ples we bung
bai kamap long en tasol i
gat bilip olsem em bai
kamap long Mosbi long
tupela de na bihain ol lida i
stap long bung bai go long
Alotau insait long Milen Be
long skruim gen ol toktok
long hap.

Ol join Bogenvil lida we
Gavana John Momis na
Bogenvil Pipels Kongres
Joseph Kabui i go pas long
en bai stap insait long dis-
pela bung.

Long ol ripot we Wantok i
kisim, bung ya bai toktok
long gavman i gat moa
pawa we Bogenvil i laik
sanapim.

Ripot i tok narapela bung
yet we Pis Proses
Konsaltetiv Komiti (PPCC) i
go pas long en bai i toktok
long rot bilong lusim ol

samting bilong pait long en.

Yunaitet Nesens maus-
man long Bogenvil Noel
Sinclair i go pas long dis-
pela komiti.

Ripot i tok agrimen long
lusim ol samting bilong pait
i no bin kamap long Taunvil
Australia las wik bikos ples
we ol Bogenvil komanda i
bin stap longen i hat na i
bin gat strongpela tambu
long en. Na ol man i no bin
pilim fri long wokabaut, sin-
daun na toktok gut.

Taunsvil militeri  beis
bilong ami em dispela ples
we ol BRA na resistens

‘komanda i bin stap long

em.

“Dispela eakraf militeri
beis i gat ol samting bilong
ami long en na em i gat
strongpela tambu long raun
long en. | no bin gat fridom
tumas long raun na toktok
gut. Na ol lain i no bin pilim
olsem ples i gutpela long
holim ol toktok we ol i ken
skruim na kamap wantaim
agrimen long lusim ol samt-
ing bilong pait long en.

“Ol komanda i no bin
pilim fri bikos olgeta hap ol i
laik go long en em ol ami i
stap na dispela i mekim ol
samting i hat tru,” ripot i tok.

Tasol ripot i tok em i no
sutim tok long Australia
long samting i kamap
olsem bikos Australia i bin
kisim toktok long sot notis o
toksave long dispela i no
bin kamap kwiktaim long
givim ol taim long painim
narapela ples long holim
bung long en.

Ripot i tok sapos
Australia i bin gat moa taim
long redim ol dispela samt-
ing, ating em inap long
painim narapela hap long
putim ol komanda na holim
bung long en.

Tasol em i tok
dispelaTaunsvil bung i bin
gutpela bikos em i givim
sans long ol komanda long
toktok na sampela tu i
kamapim wanbel pasin. Na
nau ol toktok bai i mas go
het na namba tri raun
bilong em long dispela yia
em i stat long tude.

Yunion tingting long kotim Gavman
‘long Minimam Wejes disisen

Triti agrimen bilong PNG na Australia
bai karamapim ol divelopmen projek

YAKAM KELO i raitim

PRAIM Minista bilong
Australia na Papua Niugini
bai sainim wanpela wanbel
pepa aninit long triti agrimen
liklik taim bihain.

Minista bilong Foren Afeas
Bart Philemon i tokaut olsem
dispela triti agrimen tupela
Praim Minista bai sainim bai
karamapim tu ol bikpela pro-
grem we i sut long kirapim ol

- bikpela projek insait long

kantri na Australia Gavman
bai-helpim wantaim mani na
ol arapela sapot.

Mista Philemon i tok wan-
pela bikpela eria em long
infrastraksa divelopmen pro-
grem we bai i kam insait long
dispela agrimen. Na ol dis-
pela progrem bai sut long
mekim ol wok insait long ol

provinsal level. Dispela pro-
grem i sut long ol wok na
projek divelopmen olsem rot,
bris, ples balus, bris long
nambis na arapela moa.
Mista Philemon i mekim
dispela toktok bihain long em
i kisim sampela lain Minista i
kam bek long las wik Sande
long bung bilong namba 13
enuel Ministeriel forum long
Australia. Ol Minista husat |
stap insait long dispela bung

-em, Minista bilong Plening

na Bogenvil Afeas Moi Avei,
Minista bilong Petrolium na
Ges Chris Haiveta, Minista
bilong Plis Jimson Sauk,
Minista bilong Tred na
Indastri John Tekwie na
Minista bilong Envaromen na
Konsevesen Herowa Agiwa.

Mista Philemon i tokaut tu
olsem dispela laikim bilong
PNG Gavman long kisim

helpim bilong Australia long
35 pesen (%) ikwiti insait
long dispela bikpela projek
bilong PNG Ges Paiplain em
Australia Gavman i no givim.
Tasol Australia Gavman i
wanbel long helpim long
painim arapela rot em i long
kamapim dispela mani bilong
helpim PNG Gavman insait
long dispela Ges Paiplain
projek. Mista Philemon i tok
Australia Gavman i no tok
nogat long helpim PNG. Ol i
tok long painim arapela rot
bilong mekim kamap dispela
askim bilong PNG Gavman.
Dispela 35% ikwiti i olsem
$US450 milien dola.

Bikpela as Australia
Gavman i no inap mekim
wanpela tok orait long wan-
pela mani em bikos dispela
PNG Ges Paiplain projek em
komesel projek.

Eluh askim ol arapela
dipatmen long helpim
Imigresen wok

DAIREKTA bilong Plis Kriminel Investigesen

PNG Tred Yunion Kongres (TUC) i bin
tokaut aste (Trinde) olsem ol i tingting long
kisim Gavman i go long kot long toktok
bilong Minimam Wejes.

TUC Seketeri, John Paska i tok yusim
seksen 42 bilong Indastriel Rilesen Ekt
long kamap long disisen bilong em.
Seksen 42 ‘i toktok long no ken oraitim ol
Awod 0 Minimam Wejes Ditaminesen.

TUC i kwestenim aplikesen bilong sek-
sen 42 na pasin we Gavman i bin kamapim
dispela sekseh. Gavman i yusim ol toktok
i stap long provisen we i toktok long disa-
lowens 0 no inap larim disisen bilong
Minimam Wejes i go het long sait bilong
nesenel intres na pablik polisi.

Mista Paska i tok ol toktok olsem ol
employa bai katim daun ol wok i no gat gut-
pelaas. Em i tok long olgeta miting bilong
Nesenel Traipatait Konsaltetiv Kaunsel
(NTCC), toktok bilong ol employa long
lusim wok i no stret yet.

PNGTUC bai mekim ol dispela samting
long soim olsem ol i no wanbel long pasin
bilong Gavman:

* TUC bai givim petisen long Gavman
long lukluk gen long disisen bilong em. Bai

t wanpela mas i go long Palamen.

ol i no tok orait long mas bai ol
nion | wokabaut, ran o krol i go long
alamen.

¢ TUC bai lukluk long ol rot bilong makim
ol plantesen sekta wantaim tingting bilong
apim pe na kondisen bilong employmen
long dispela eria.

¢ TUC i wok long mekim wanpela bikpela

kempen insait long kantri egensim disisen
bilong Gavman.

e Ol narapela rot em ol i wok long lukluk
yet 0 painaut yet.

Long wankain taim ol yunion muvmen
insait long kantri bai i no inap bau daun
long Gavman long toktok bilong Minimam
Wejes bikos dispela em i bikpela samting
na Gavman i mas tingting long sait bilong
ol wokmanmeri insait long kantri.

Nesenel Jenerel Seketeri bilong
Amalgametet Jenerel Wokas Yunion,
Andrew Kandakasi i mekim dispela toktok

~ na tok Gavman i no inap giamanim ol pipel

long liklik pe taim ol yet i wok long kisim
bikpela pe i stap.

Long wanpela stetmen pepa, Mista
Kandakasi i tok ol yunion i laik bai Praim
Minista i mas rausim Pablik Sevis Minista,
Philemon Embel long suvim nus i go insait
long isiu o toktok bilong Minimam Wejes.

Em i tok Minimam Wejes Bod wantaim
Minista bilong Leba na Emploimen i gat rait
long toktok long dispela samtmg

Em i tok Mista Embel i bin askim ol
yunion muvmen long kantri long kisim tasol
proposel bilong Gavman long K32 olsem
Minimam Wej na dispela i no gutpela long
pes bilong ol pipel. ,

“Mi singautim Praim Minista, Sir Mekere
Morauta long rausim em tokim em long
stretim pablik sevis mesineri na em i mas

putim olgeta tingting bilong em long impli-

- menim Pablik Sevis Menesmen Eksen

Plen na Kopret Plen we ol i lonsim i no lik-
lik taim i go pinis,” em i tok.

Thomas Eluh i askim ol dispela dipatmen we
ol wok bilong Foren Afeas i kam aninit long ol
long wok bung wantaim plis -long stretim ol
hevi i sut long maigresen seksen.

Ol dipatmen em long Foren Afeas, Leba na
Imigresen, Odita Jenerel na Fainens.

Mista Eluh i askim ol dispela dipatmen long
stretim ol samting i sut long maigresen o rot
long ol ausait ovasis lain i go na i kam insait
long kantri, klinim ol eria bilong ol pastaim na
askim plis long helpim ol.

Em i tok ol plis investigesen long ol hevi i
kamap long Imigresen Divisen bilong
Dipatmen ov Foren Afeas i bin stat long las
yia Oktoba na wok i go het yet.

Em i tok maski dispela wok i go het, ol
ausait lain i brukim lo bikos ol i nogat stret-
pela tok orait pepa i wok long kam insait long
kantri yet. Na insait long foapela mun taim
wok i kamap, plis i holim pasim na sasim30
pipel pinis husat i kam insait long PNG wan-
taim nogat gutpela tok orait pepa.

Planti long ol dispela pipel em ol i bilong
Esia moa yet Fuji long Saina. Liklik lain i
bilong Sri Lanka, India na Pakistan.

Mista Eluh i tok las pela grup ya i bin
bihainim Irian Jaya na Vanimo bodamak long
kam insait long PNG tripela mun i go pinis.

Em i tok tupela wik i go pinis, plis i bin
holim pasim faivpela Saina man bilong Fuiji
provins long Saina long ples balus bikos ol i
kam insait wantaim nogat gutpela tokorait
pepa. |

Em i tok wanpela Saina bisnis man long
Gordons eria husat fes nem bilong em i Willy  en.

i bin stretim rot bilong faivpela ya we tupela
em ol meri, i kam long kantri.

Plis i bin holim pasim na sasim ol na lusim
ol long han bilong Foren Afeas long salim ol i
go bek long Saina.

Long narapela, plis i holim pasim na Foren
Afeas i salim bek 10-pela long ol Kimbe bot
Saina pipel i go bek long ples bilong ol.

Long las yia, klostu 70 Fuji Saina pipel i bin
go sua long Kimbe insait long Wes Nu Briten
provins, tasol planti bilong ol i bin ronawe na
nau ol i stap hait wantaim ol wantok bilong ol
long olgeta hap bilong kantri.

Long sampela taim i go pinis, plis i bin
holim tupela long dispela grup long kumu tam
long 17 Mail. Olgeta ol dispela lain em ol plis
i sasim na Foren Afeas i salim ol i go long
ples bilong ol.

Mista Eluh i tok planti long ol dispela iligel
imigren i yusim PNG olsem isi rot long go
long ol arapela kantri olsem Australia.

Em i bilip olsem PNG i nogat strongpela lo
long givim mekim save i go long ol ovasis lain
| kam insait long kantri wantaim nogat gut-
pela tok orait pepa.

Em i tok kantri i wok long bihainim
Maigresen lo tasol we ol lain i brukim
Miagresen Ekt i save peim K200 fain o go
long kalabus long sikspela mun.

Bihainim dispela, em i askim ol atoriti long
glasim na skelim ol samting long apgretim
dispela lo bikos sapos nogat, em i tok ol ova-
sis lain bai lukim PNG olsem wanpela isi ples
na yusim long go long ol arapela kantri long

Gavana Tohian i kros long Ailans Nesenea balus kampani

NU AILAN Gavana Paul
Tohian i belhat long
pasin  we Ailans

Nesenea i laik wokim
long stapim sevis bilong
em i go long ol liklik
ailan long provins.

Dispela i bihainim
wanpela we em i kisim
long bos bilong kam-
pani, Vanessa Pelgen.

Mista Tohian i tok
pasin we balus kam-
pani i wokim i kamap
bikos ol i paul long sin-
gaut we em i bin mekim
pastaim.

Dispela em bihain
long ol pipel long ol lik-
lik ailan i autim komplen

olsem balus i no wok
long mekim raun tumas
i go long ol ailan. Na
Mista Tohian i bin tok
gavman bilong em i
wari olsem ol pipel i
wok long mis aut long ol
sevis.

Em i tok gavman i
tingting long skruim yet
balus sevis i go long ol
pipel na olsem em i laik
kirapim wanpela tet
level balus kampani
olsem bisnis han bilong
gavman na kolim dis-
pela long NIPAIR.

Gavana Tohian i tok
gavman bilong em i no
rausim kampani bilong

Misis Pelgen o rausim
em long bisnis.

Tasol em i tok kam-
pani (Ailans Nesenea) i
wokim bikpela mani
long provins na ol pipel
na taim em i pinis, em i
no lusim wanpela gut-
pela samting long ol lik-
lik pipel insait long
provins.

Mista Tohian i tok ol
toktok we Misis Pelgen i
wokim long wokim ol
tok egens long provin-
sel gavman i bin baim
tupela sip bilong yusim
long provins i no gut-
pela.

Em i tok gavman i tin-

gitng long baim tripela
wokbot long helpim ol
pipel bilong Tabar, Tanir
na Konoagil long karim
ol kopra, kakau na ol
gaden kaikai bilong
salim long maket long
en long Namatanai i go
long Kavieng.

Long wankain taim
tu, singaut i go long
Misis Pelgen long
kamaut long pablik na
tok klia long pablik long
Nu Ailan provins
wanem gutpela samting
Kostel Siping i wokim
long helpim ol Nu Ailan
pipel long taim kampani
i bin wok long provins.

Gavana Pokawin singautim NGl rijen
long wok hat na kamap|m dlvelopmen

FRED RAKA i raitim

- OL KAIN kalsa'na pasin
kastam, Ol kain rot long
mekim ol samting na
planti naturel risos
bilong Niugini Ailans
rijen em ol samting bai
givim strong long rijen
long muv i go het long
dispela taim bilong
planti senis i wok long
kamap insait tu long
kantri, Manus Gavana
Stephen Pokawin i bin
tok taim em i edresim
welkam bung long
Kandrien insait long
Wes Nu Briten long
taim ol Niugini Ailans
gavana na lida i bin
bung long miitng bilong
ol las wik.

“Yumi mas yusim gut
na bungim wantaim ol
naturel risos , ol pipel
na ol kalsa we i
narakain long bildim
strongpela yunaitet NGl
rien na tu PNG/
Gavana Pokawin i bin
tok.

Long wankain taim
tu, ol NGI gavana na

" lida husat i bin stap long

bung em ol i wokim kas-
tom na mekim ol kamap
olsem ol sief long
Kandrien pasin kastam
taim ol bin go kamap

long hap long stat
bilong bung.
Ol  pipel bilong

Kandrien i bin redi taim [

ol bikman i go kamap
long hap.

Wan wan singsing
grup i bin wokim ol tum-
buna singsing na danis
na kisim ol bikman i go
insait long namel bilong
danis eria long wokim
seremoni bilong mekim
ol i kamp olsem ol
Kandrien sief.

Long ol arapela nius
long dispela NGI lidas
bung, Ekting Gavana
Alex Sila i bin go pas
long Bogenvil grup long
dispela miting.

Long toktok bnlong
em, Mista Sila i bin
givim apdet long ol
samting i kamap long

. .OI | andrian l

pasin tumbuna.
Bogenvil long dispela
taim.

Ol gavana bilong
foapela NGI provins i
bin wokim strongpela
toktok long sapotim
Bogenvil , moa yet long
eria bilong stretim ples,
wet na lukim wanem
samting bai kamap long
ol toktok bilong lusim ol
samting bilong pait na
tu, kirapim gavman i gat

moa
Bogenvil.

Mista Sila taim em i
toktok long ol hevi we ol
pipel bilong Bogenvil na
tu PNG i bin bungim

pawa long

long dispela pait long |

ailan, em bin tok tenkyu
i go long ol pipel bilong
Wes Nu Briten long luk-
save long hevi we ol
Bogenvil pipel i bin stap
long en.

R ~ g |
i soim stail bilong

NGl rijen | kamapim

nupela divelopmen grup

WANPELA long ol bikpela samting
we i bin kamap long Niugini Ailans
gavanas konprens long Kandrien
insait long Wes Nu Briten las wik em
long fomim wanpela rijinel grup ol i
kolim long Ailans Divelopmen Biuro
(IDB).

Wes Nu Briten Gavana Clement
Nakmai long fewel dina las Trinde
nait na tu taim bilong lonsim IDB i bin
tok em i lukim IDB olsem samting we
bai skruim ol sosel, polmkel na
ikonomik go het bilong NG rijen.

IDB bai i kisim ples bilong grup we
i bin stap pastaim na dispela em long
Ailans Rijinel Seketeriet (IRS). Ol i
fomim IDB 12-pela mun bihain long
rekomendesen bilong IRS komiti we
Manus Gavana Stephen Pokawin i
bin go pas long en.

Luksave long IDB olsem wanpela
institusen i stap pinis bihain long ol i
rejistaim  wantaim  Invesmen
Promosen Atoriti. Na ol i senisim nem
long Ailans Rijinel Seketeriet i go
long Ailans Divelopmen Biuro.
Kirap bilong IDB em i stat bilong
@k'a sapta long ol pipel bilong NGI
. Dispela nupela grup bai i

rij

kamap olsem as long wokim kamap

ol wok divelopmen long rijen na

inapim ol visen na ol samting we ol

Ailans Gavanas Kaunsil na ol Grup

ov Seventin 0 G-17 grup i gat long
en,” Mista Nakmai i tok.

Em i tok IDB nau bai lukiuk long rot
bilong kirapim strang ol wok fiseris,
turisim, bildim menpawa, wok bilong
ol meri na ol planti arapela samting
moa.

Wok ol i putim long IDB long wokim
nau em long kirapim wanpela Ailans
Divelopmen Beng.

Ol wok redi long dispela samting
bai i kamap nau na long narapela
bung bilong ol NGI gavana long neks
mun long Kavieng, ol bai lukluk moa
long ol wok go het bilong en.

IDB bai i karimaut ol wok long ol
gren mani we ol i save givim i go long
ol provins.

Olsem Siaman bilong Ailans
Gavanas Kaunsil, Mista Nakmai i bin
singaut strong long ol brata gavana
na G-17 grup na ol NGl memba long
palamen long sapotim dispela nupela
ogenaisesen (IDB) long sait bilong
mani na lojistiks.

Sankamap maus Carlmax bai wok
trlpela mun wantaim Redlo Australla

» Carlmax husat save tokto Ion Redio Bogenvil i kisim tiket
bilong em long AusAID Minista Kaunslla Margaret Regnauit. Em
bai wok wantaim Tok Pisin Sevis bilong Redio Australia we i beis

long Melbon.

MAUS bilong Redio
Maus bilong Sankamap
o Redio Bogenvil
anaunsa Carlmax
Anavin i lusim kantri las
wik bilong wok long
Australia insait long
tripela mun.

Nek bilong Carimax i
save pairap long Maus
Bilong Sankamap bai
wok wantaim Tok Pisin
Sevis bilong Redio
Australia we i beis long
Melbon, stat long dns-
pela mun.

Taim em i wok wan-
taim Redio Bogenvil
yet, nek bilong Carlmax
i save kamap long
Redio Australia long
Pasifik Beat progrem
long en. -

Progrem ya i save
autim ol ripot long long
ol wok bilong painim
gutpela sindaun na
kalsa bilong Bogenvil
na ol pipel long
Australia na ol arapela
Saut Pasifik kantri i
save long ol samting i

kamap long ailan long
en.

Long tripela na haf
mun Carimax i stap
wantaim Redio
Australia, em bai kari-
maut ol progrem pro-
daksen prisentesen,
wokim rises na raiting,
karimaut ol intevyu na
raitim ol ripot, tanim
nius na wok olsem
anaunsa long ol brotkas
i go long sautwes

Pasifik we i karamapim

PNG, Solomon Ailan na
Vanuatu.

Taim em i givim balus
tiket i go long Carimax,
Minista kaunsel bilong
AusAID Margaret
Renauld i bin tok gav-
man bilong Australia na
pipel i gat wok long
helpim Bogenvil na
pipel bilong em i kisim
bek gutpela sindaun.

“Redio Bogenvil bai

go het strong long

mekim  wok bilong
autim ol kliapela na tru-

pela infomesen long ol
samting i kamap long
Bogenvil. Long las yia
gavman bilong
Australia i bin tromoim
K3 milien long bildim
nupela trensmita na tu
long stretim na apgre-
tim brotkasting na ol
arapela samting bilong
Redio Bogenvil,” Misis
Renault i tok.

Long skruim sapot
long wok bilong painim
gutpela sindaun na
stretim  ples long
Bogenvil, AusAID i
givim ol print, odio na
video metmel i go long
Infomesen Divisen na .

Bogenvil “Interim

Provinsel Gavman long

helpim ol wantaim ol
wok bilong pis aweanes
na midia kempein long
ailan.

Tu AusAlID i baim na

givim 22 hai frikwensi

redio i go_long ol helt
senta na distrik opis

Karaite Lupai rot kisim K100,000

Vanimo Green distrik

— Fatima long sait bilong Lumi.  bai i toktok wantaim C.TH.L. |
O aramnt e e v e | @S QL 1 KisSim tok orai
- E bilong ol papagraun we dis- al Hisos | laik yusim masin t t t
:‘Mmbﬂg K10iO.ggg pela rot bai i kamap, bai i luk- Trl bikos dispela rot i bin stap 4
Btk o oim Karare,  luk 1ong konskratim dispela rot  1ong’ ergo-forestri divelopmen . , S
LB o g et | bijlong JDBP komiti
“ Atape erla, Dispela mani i C-THLemiwanpeladvelopa o Goiovaiongen.
kam - aninit, long . Rural - '"?:‘n ‘:‘:" b'gn"“::;;::g&":'g; Tasol distrik edministreta, o .

3 - A »
S o | SO

Impruvmen Fan bilong Aitape-

Martin Selmatin, i tok edmin< 4

Lumi distrik aninit long Jukaut ' Risos eria taim olpela isyesen bai i painim narapela | | E-IX RAMRAM |
bilong Memba- bilong_Aitape-  divelopa, Damansara, i bin kontrekta sapos C.TH.L i no raitim
Lumi, Eddy Saweni... - lusim bihainim hevi bilong  givim tok orait bilong en hari-

Rot bai i stat long Karaite na mani.

bai konektim Lupai na Yongite

arere long maunten - Simoro.
Dispela rot bihain bai join wan-
taim rot i kam “daun "long

.Pai Risos kampani i lukluk
long yusim fri ol masin bilong

C.TH.L long konstraktim rot

na menijmen bilong Pai Risos

ap. Nau yet Aitape edministre-
sen i wetim kwotesen long W
& R Parer, C.THL na
Dipatmen bilong Woks long
Aitape.

Rotari Klab givim yunifom long kalabus grup

OL merba - bilorig * Prisén

Felosip Grup long Beon haus.-
kalabus nau'i gat ol yunifom

na ol intramen o ol samting
bilong mekim musik Dbilong
ministri bilong ol. Dispela
helpim i kam long Rotari Klab
bilong Madang yet.
Presiden bilong Rotari Kiab,
Dokta Hal Daniel i tok ol i

yusim namel long K500 na

- nek tai.

Donesan na help Rotari i
niti bes projek.
‘Dokta Daniel i tok: “Mipela i

kisim tripela proposel long

Paul Fuglestad husat i wok
wantaim Yut wantaim Misin.
Long dispela mipela i bin
makim long helpim Prisen
Felosip Grup.”

Prisen Felosip Grup i bin
stat long las yia olsem pat
bilong progrem bilong helpim

Rosie Weldon husat i wanpela
memba bilong Rotari Klab i tok
ol kalabus lain bai filim gutpela
long ol nupela yunifom bilong
ol.

Ol kalabus lain bai werim
waitpela siot na pasim blupela
laplap na dispela bai mekim ol
filim gutpela long sanap long
ai bilong ol pipel.

Ol yia wan studen bilong
Rilijes Stadi i helpim Mis
Weldon long samapim ol
laplap insait long pastorel ke

MEMBA bilong Vanimo
Green na Vais Minista
bilong Tred na Indastri i
amamas long Join Distrik
Baset Praioriti Komiti
bilong Vanimo Green.
Long luksave long ol hevi
i stap longpela taim stat
long 1999 i kam inap
2001. We planti long ol
projek i slip nating i stap
we i nogat wok kamap i
kamap long ol, maski ol
projek ya i kisim fanding
pinis.

Insait long namba wan
miting bilong aispela
komiti las Fonde, komiti i
givim tok orait bilong en
long rausim olgeta mani
bilong ol dispela projek
stat long 1999 i kam na

* Bisop Cherobim Dambui ..6.',‘,.9...‘.&';‘. i in

wokim las lotu na bung wantaim ol pipel
bilong em long Wewak. Em i sanap wantaim
Bisop Michael Marai. Poto: BRADLEY NAVI.

K600 baim tupela ol kalabusman. klas bilong ol. putim olgeta long wanpela oy
yukclel, skspola gia na o  Long Sands grup ya fsave  Wanpals kalabus mer, | Pt Olgoladispola mani 00,000 1 imonda - Gawnan yetbal i g
9, SHSpeR . _ - ; _ , . ; i Waris rot bai kisim  Memba bilong Vanimo
blupela kala materiel. go lukim o manmeri bilong Alexia Kaku itok em i amamas | kamap olsem K3.5 milien, . crq o0 Groen i tokaut olsem
(Em | fok Klos Nabaut, wan- kainkain sios long holim long nupela yunifom bilong ol. | na olgeta dispela mani “gianan hiong Join  bikpela namba bilong ol
pela seken hen stua i donetim felosip o lotu wantaim ol. - | gat tenpela kalabus lain | Komitiitok oraitlong baim i Baset Praioriti  pipel i stap long ol eria

, 3 waipla_ sot wantaim o

Diwain Wod - Kaunsela,

husat i stap long dispela grup.

Shriom
U

3

sen Katolik Y

Bod miting |

Katolik misg ol samting ol bai m*ﬁ ety W |

olgeta i go insait long
wokim ol rot insait long
Vanimo-Green distrik. Na
dispela i karamapim tu
mani

Komiti Micah Wes i tokaut
olsem. “Husat ol grup

insait long bikbus. Na
bikpela namba bilong
mani ol i kolim Rurel

go long ol LLG, ol LLG bai
i kisim narapela hip mani
aninit long mani ol i kolim
Taid Grent em Nesenel

213070 B01654658 B00871496 A01150634
€01243126 A01606981 E00911885
D01631109 - E03345804  D01624365

HRD Savi 3839

Pater Bernard Ekako bai lusim Gerehu

DANIEL MONA i raitim

KATOLIK pris na man i save go
pas long wok bilong yut long
Gerehu, Pater Bemard Ekako
bai lusim Gerehu paris na go
wok long Wes Nu Briten
provins long neks wik. Dispela
senis i mekim planti manmeri
bilong Gerehu paris i kirap
nogut long harim long las wik
Sande misa.

Reveren Pater Bernard
Ekako i bin wok pris long
asdaiosis bilong Mosbi taim em

i go long Gerehu Sen Charles
Lwanga Paris long 1995.

Long taim em i bin wok pris
long Gerehu paris, em i bin
mekim kamap planti gutpela
senis long sait bilong wok lotu
na menesmen wok long
komyuniti.

Taim em i bin stat wok em i
save go raun long banis wan-
wan bilong ol Katolik manmeri
na lotu wantaim ol na strongim
kristen bilip na pasin bilong ol
gen. Ol pastorel kaunsil bilong
paris i save go pas long wok
bilong edministresen long wok

bilong sios na em yet i save go

het long wok bilong spirit na
pastorel wok namel long ol
manmeri.

Planti paris manmeri i kirap
nogut tru long harim em i tokaut
long dispela senis bai i kamap
long em long taim bilong misa.
Planti i tok ol i no amamas long
dispela disisen bilong MSC
Suparia na Asbisop Brian
Bames long salim em. Ol i tok
Pater Bemard Ekako em i mas
stap long Mosbi.

Wanpela olpela yut spirituel
kodineta, Agnes Mona i tokaut

olsem Pater Bernard em wan-
pela gutpela pris tru we i save
gat taim na bel long ol yang-
pela long wok bilong ol.

Maino Kireva, Yut Lida i tok
sapos Pater Bernard i go bai
dispela i daunim tru amamas
na bel bilong planti yangpela
insait long paris. Em i tok Pater
Bernard em i wanpela pris
husat i save soim na bihainim
wanem samting sios i save tok-
tok long en. Em i tok planti pris
i save kamap olsem ol bikpela
man long ol pipel i lukim tasol
Pater Bemard em nogat. Em i

Pasin kastam em i bikpela
samting long Japan

e

K24 milien skul projek bilong NCDC i ron gut

HELEN RE!I i raitim

NESENEL Kapitel Distrik Komisin (NCDC)
edukesen projek long kirapim gut ol skul
insait long siti i wok long go gut we i lukim
tupela projek bilong Koki praimeri na
Gerehu hai skul i bin pinis.

Dispela K24 milien NCDC projek i bin
stat long pinis bilong 1999. Na long mun
Mei 2000 olgeta wok i stat.

NCDC Edukesen Dairekta Tom Gesa i
tokaut olsem dispela projek i bihainim wok
bilong edukesen rifom. Namba wan pro-
grem bilong edukesen rifom i kamap gut
pinis we olgeta komyuniti skul insait long
siti i bin kamap olsem top ap praimeri skul.

Namba tu progrem bilong rifom em long
kamapim ol samting we skul bai yusim na
NCDC bai putim mani i go long ol wok
bilong stretim graun na ol bilding na ol
bikpela wok bilong skul. Dispela em aidia
bilong Nesenel Gavman long kamapim ol
infrastraksa divelopmen long ol skul na
NCDC i wok long karimaut dispela.

Mista Gesa i soim amamas olsem bihain
long 10-pela krismas bai olgeta olpela bild-
ing na ol samting bilong skul bai raus na ol
nupela skul bilding o haus bai kamap na
sanap.

Sapos Gavman ino bin rausim (saspen-
im) pawa bilong olpela NCDC politikel lida
bai ol dispela projek i no inap kamap. Ol
mani we i save long planti ol rong eria
bilong sosel sevis na i bin paul nabaut, nau
i go stret long wok bilong kirapim na stretim
gut ol skul projek, Mista Gesa i tok.

Bihain tasol long NCDC i saspensen
long 1999, NCDC edukesen opis i bin
kamap na long Oktoba 3, 1999 Mista Gesa
i kisim opis. Em bin lukim ol eria bilong
edukesen we mani i mas go insait long en
long strongim na kirapim. Na wantaim ol 8-
pela wokmanmeri opis bilong em i gat, em
i lukim olsem ol dispela progrem na wok i
kamap.

Long las yia ol i makim Tom Gesa olsem
Deputi Siti Edministreta long Novemba las
yia. .

Mista Gesa i tok edukesen projek istap
long nupela stat bilong em na i wok long
kamap gut isi isi, tasol ol wok i wok long ron
gut nau.

Koki praimeri skul i kisim foapela nupela
klasrum na Gerehu hai skul i lukim 6-pela
nupela haus slip bilong ol tisa wantaim
foapela nupela klasrum we L&A
Construction kampani i pinisim long las yia.

| gat foapela arapela projek we inap long
pinisim tu long dispela taim. Ol dispela pro-
jek em Hohola praimeri skul wantaim 6-
pela nupela klasrum na Eki Vaki wantaim
foapela nupela klasrum. Dispela tupela
projek i no kamap hariap bikos long hevi
bilong mani L&A Construction kampani i
gat wantaim mani.

Ol projek we wok i kamap pinis long en
na i wok long go het yet em Niu Erima
foapela haus slip bilong ol tisa na foapela
klasrum, Waigani praimeri skul wantaim 8-
pela klasrum na wanpela toilet eria, Philip
Aravure wantaim foapela haus bilong tisa
na 6-pela klasrum na Baruni wantaim 6-
pela klasrum na foapela haus bilong ol tisa.

Mista Gesa i tok tendas bod i bin bung
las wik na kontrakta bilong ol arapela pro-
jek bai ol i givim aut sampela taim bihain.

Ol dispela projek em Ororo praimeri

wantaim foapela haus bilong ol tisa, St |

John wantaim 6-pela klasrum, Boreboa
wantaim foapela klasrum, Morata wantaim
foapela klasrum, Jubili Katolik sekenderi
skul wantaim foapela haus bilong ol tisa,
Daugo wantaim foapela klasrum na
foapela haus bilong ol tisa, St Michael
wantaim 6-pela klasrum Tatana wantam
foapela haus bilong ol tisa na foapela klas-
rum, Kaugere wantaim 6-pela klasrum,
Moitaka wantaim 6-pela klasrum na Kila
Kila Sekenderi wantaim foapela haus
bilong ol tisa.

Kontrak bilong ol dispela projek bai ol i
sainim neks wik na wok bai i stat long mun
Mas.

Mista Gesa i askim olgeta papamama
long amamas bikos ol pikinini bilong ol i
kisim gutpela helpim i kam long NCDC
wantaim ol nupela klasrum na ol samting
bilong skul lokng helpim ol long lainim ol
samting long klasrum.

Em i askim ol papamama long helpim
lokng wanem kain rot ol i ken mekim long

Mipela i askim ol papamama long stap isi
sapos ol i no bin kisim helpim long ol pro-
jek bilong ol long dispela yia bikos ol bai
kisim long bihain. Em i bikpela samting nau
long ol papamama i mas redim ol yet na

VERONICA
HATUTASI i raitim

JAPAN i save givim
bikpela luksave na i
laik holim pasim long
ol pasin kastam bilong
em.

Long las Fraide Mas
3, Japan i bin selebre-
tim festivel bilong ol
doll we long tokples
bilong ol em ol i save
kolim long
“Hinamatsuri”.

Festivel ya i bilong
pre long gutpela taim
na helt bilong ol yang-

pela meri long Japan.

Bilong amamasim.

dispela de, Eri Tanaka
em meri Dbilong
Ambaseda  bilong
Japan i bin holim wan-
pela lans na singautim
ol nius manmeri long
tok klia long dispela
festivel naol pasin

o'

kastam we i go wan-
taim dispela festivel.

Long pasin kastam
bilong ol Japan, ol i
bilip olsem long dis-
pela festivel bilong
Hinamatsuri, ol i
wokim seremoni
klostu long wara we ol
i karim ol dol we ol i
bilip ol pasin nogut
bilong ol man i stap
insait long ol. Na taim
ol i wasim long sere-
moni klostu long wara,
dispela i karim olgeta
pasin nogut na sin-
pasin i go na ol man-
meri na komyuniti i
kamap klinpela gen.

Em i tok long Japan
dispela festivel i save
kamap long olgeta yia
na taim em i pinis, ol i
save putim gut ol dol
long ol bokis na wetim
narapela festivel we
bai kamap long nara-
pela yia gen.

Beef Brisket per kg
Saveloys per kg
Diana Tuna 380gr
Sunshine Mitk 200gr
Omo 200gr

Heinz Tomato Sauce

Power Rice 1kg

Planti moa kaikal prais i go daun long en!

Ph: 325 7566, 325 7310 Fax: 325 7096

Globe Comed Beef 300gr

Fabulous Pork Luncheon 170gr

Bluebird Sardines 425gr
Modess Regular 10

Roots Rice 10kg

Niningi apim nem hilong ol Imbongu Elementri tisa

long elementri skul. Luke Kaile bilong Kou Elementri nogat man i save luksave long

JOE KANEKANE i raitim “Olgeta level bilong edukesen i  skul i tok em i amamas olsem wok bilong mipela. Em i gutpela
gat mani long surukim wok bilong administreta i luksave long wok olsem adminstreita i luksave long

. ol na elementri tu i gat sampela rot  bilong ol. wok bilong mipela na em Dbai
CNSIRETA b,;',‘,’:gNﬁ;“éf”' we ol i ken kisim helpim” em itok.  “Mipela i save kisim taim tasol helpim,” Mista Kaile i tok.

tokim ol elementri tisa bilong
Papua Niugini i ki lain long bihain
taim bilong kantri na ol i mas ama-
mas olsem ol i wokim dispela kain
WoK.

Mista Niningi i tok planti lain i
ting olsem dispela em i liklik wok
tasol helpim ol sumatin long kisim
save long mekim ol i kamap ol
bikpela saveman na meri long
bihain taim.

Em i mekim dispela toktok
bihain long em i bungim ol ele-
mentri tisa bilong imbongu distrik
we em i mumuim wanpela pik na
tok tenkyu long wok bilong ol.

“Yupela nambawan tisa bilong
ol pikinini. Sapos yupela i no
skulim ol gut bai ol i no kisim save
gut. Wok bilong yupela em i nam-
bawan tru na mi amamas long
lukim olsem yupela i wok hat,”
Mista Niningi i tok.

Em i tok wok i hat tasol em i
save ol lain i gat laik long wokim
dispela wok na planti ol skul pikini- ' gy
ni i ken amamas olsem i gat dis- Er
pela ol tisa.

Mista Niningi i tok gavman
bilong em i pasim pinis planti mani O
long wokim wok bilong ol skul long  « Mista Niningi i tok amamas long Jeff Mona bilong Imi Elementri skul, bihain long em
provins i gat sampela mani i stap  John Oseah | sanap wantaim ol moa tisa. Poto: JOE KANEKANE

|

o

|

Man sutim tupe|a yut
bilong birua lain

BRADLEY NAVI i raitim

LONG Fonde, Februeri 22 long hap pas
7 moning, wanpela man wantaim wan-
pela M-16 masin gan bilong ples
Waiminokun traip i bin wokabaut long
graun .bilong Yoken klen na sutim dai
tupela yut long birua traip bilong iroken
long Wapenamanda Distrik.

Tupela yut ya i mekim gred faiv na

i ' seven long praimeri skul. Sampela lain |

bin ripot olsem tupela vut ya i bin karim
kunai gras long haiwe i go long haus taim

' man ya i kamap na sutim tupela.

Ol man leng traip bilong tupela yut i dai
t bin kirap hariap tru na banisim na kilim
dai dispela man wantaim gan klostu long
Pombupus Peris Sios na Vokesenel
Skul. Ol birua i katim bodi bilong man ya
na tromoi nabaut long gras. Ol ai witnes
i tok ol birua i kisim gan bilong man ya.

Tupela birua i bin sut i go kam long gan
long moning i go inap long apinun. Krai
na bel sori i bin kamap i bin bikpela tru.

Pater Joseph Mesa (SVD) husat i save
go lukim peris planti taim i bin stap taim

- dispela hevi i kamap tasol Peris pris 1 no

|
i

bin stap na Pater Mesa i bin go long

' Wabag na ripot long Bisop Arnold
- Arowae Iong ol samting i bin kamap.

Tupela traip i bin makim ples bilong
pait antap long maunten na pait. Tupela
birua i bin mekim tok promis long pait i no
inap go daun long klen bilong Yoken.
Man wantaim gan i bin dai long graun
bilong Yoken. Bihain tupela traip i bin tok
sori long ol samting i bin kamap long
graun bilong Yoken.

Ir

Ol Palamen lida lusim tingting long ol vota

OL pipel long kantri i bilong ol we ol i sapos ti rong pasin olsem stil-
mas no ken bihainimol long makim maus im ol pablik fand na
giaman toktok bilong ol bilong ol lain husat i long wankain taim ol i
seffis na gridi politikel votim ol long go long hangamap strong long
lida long ol samting ol i Haus Palamen. pawa. Ol i mas planim
save mekim taim ol i Mista Nengero husat het bilong ol insait long
stap long pawa olsem | bilong Toromamno wesan.

long dispela taim we viles long apa Simbu  Bikman ya i toktok
2002 Nesenel lleksen i gria i tok planti bilong ol moa olsem long ol

kam klostu. lida nau i laikim pawa westen  demokresi,

Wanpela viles na glori na ol i no tingt- sapos wanpela
komyuniti lida long ing long wok bilong ol. ~ Palamenterien i mekim
Simbu, Paul Nengero i Em i tok ol lida bai rong, em bai risain

mekim dispela toktok bihainim wanem rot Wwantaim digniti. Long
na tok ol 109 Memba |ong kisim tras na tingt- PNG politiks, yumi gat
bilong Palamen i no ing bilong ol vota bilong  narapela kain  stori
mekim gut ol wok ol taim ol i mekim plan-  stret.

Plis i sasim Gavana Agiru long stilim mani

DEPUTI Plis Komisina, Sam Inguba bai i no inap malolo inap ol i putim ol
i tok ol plis i kisim na sasim Gavana long kot.
bilong Sauten Hailens olsem wan-  Mista Inguba i tok plis wok hat long
pela longpela wok ol plis i mekim mekim wok painaut long kisim ol
long paitim korapsen long kantri. pipel husat i stap insait long wait kola
Mista Inguba i tok amamas long kraim tasol ol i nidim asistens bilong
wok bilong ol lain diktektiv husat i olgeta sekta bilong komyuniti long
karimaut dispela wok painaut na tok mekim ol wok bilong ol.
moa long hap bilong K1 milien bilong  Korapsen em i bikpela samting na
ol pablik fand i bin go insait long em i bagarapim demokretik sosaiti
pesenel akaunt bilong Gavana na bilong yumi tasol ol lo enfosmen
em i bin yusim taim em i stap long ejensi, ol bisnis na praivet sekta, ol
pawa. sios, ol yut grup, grup bilong ol meri,
Ol fail bilong Mista Inguba i soim ol gras rut lain na olgeta manmeri
olsem K585,611.04 i bin go long bilong PNG i ken senisim dispela
pesenel akaunt bilong Mista Agiru pasin sapos ol i sanap wantaim na
namel long Mas 13, 1998 na Julai jonim plis long stapim korapsen.
28, 2000 na ol mani ya ol i bin  Plis i wok yet long mekim wok
rausim na kainkain pipel i bin yusim.- painaut long o! pipel husat i wok long
Plis i bin sasim tu edministreta Gavman na ol narapela bisnis oge-
bilong dispela saspen provinsel gav- naisesen bilong Gavman na bai ol i
man, Donald Ramanong long seven-  sasim ol taim ol wok painaut i pinis.
pela kaunt bilong stilim ol plablik  Wok bilong painaut i no liklik samt-
mani. ing na Mista Inguba i tok ol i nidim ol
Mista Inguba i tok korapsen long help bilong ol pipel husat i gat save
kantri i bikpela tru na plis bai pait long ol kain samting long helpim ol
strong long rausim dispela pasin. long kisin] stret .ol infomes_en bipo
| gat planti ol toktok bilong pasin long ol plis i sasim ol man i mekim
korapsen insait long kantri na plis i rong. S _
save long dispela olsem na ol lain i Em i tok plis i nidim fanding long
mekim rong i mas lukaut bikos ol plis  mekim gut ol wok bilong ol.

Simply swipe your SaveCard and you could be a lucky winner.

K

Commencing 14th March 2001, 20 of PNGBC'’s branches nationwide will each be

drawing three (3) EFTPOS receipts every week for three weeks. That's 60 lucky SaveCard
holders per week. - - |

eekly Pri 1st Prize K200
S 2nd Prize K150
. 3rd Prize K100
i On the 4th April 2001

20 lucky winners will receive

. KSOOeach

-

HOW TO"ENTER:

memhanttopay foryourpurdwase bills ertoget
cash, donotmmwawayyourEFTPOSraoe:pt

-
B

2 Wnteyouname addtassandoenmnumbermme
back of your EFTPOS receiptand place itin an entry
box provided at your local PNGBC branch or enclose
it in an envelope anid post it to your nearest PNGBC
branch. Selectadstoms will also have entry.b_axes

4. Each week, 200fPNGBCs branches will d:awm@, 9
(3) lucky winners. " _

Sam Sawe rausim Sengero

bihainim moa hevi

wokim rot bilong ka.

YAKAM KELO i raitim

MOROBE Provinsal Eksekyutiv
Kaunsil (PEC) i bin luksave olsem
olpela edministreta Ainea Sengero
| bin kamapim sampela moa hevi
antap long hevi em i gat pastaim
wantaim Morobe Gavman we ol i
bin rausim em i go aut long wok.

Kabinet i bin lukim olsem ol dis-
pela nupela hevi i bikpela hevi we
i ken rausign em long wok na pin-
isim em olgeta long wok bilong
em.

Tripela nupela hevi we PEC o
kabinet i bin glasim em:;

* Mista Sengero i bin oraitim
kontrak bilong Biaru Garaina rot i
go long wanpela kampani we i
nogat tenda i bin kamap long en.
Na tu tendas bod i no bin sindaun
na glasim rekot na wok bilong dis-
pela kampani wantaim ol arapela
kampani husat i bin aplai long
winim dispela projek. Wantok i
holim nem bilong papa bilong dis-
pela kampani. Dispela Biaru na
Garaina rot em bipo Yamandi Bros
i bin go pas long wokim tasol ol i
bin stapim bihain long sampela

Memba Ginson Aaonu”i“‘givim ol tuls i go long ol pipel bilong Sikam na Umum ples.‘i‘dng stat

hevi i bin kamap namel long ol
asples na ol wokman bilong kam-
pani. Provinsal Gavman i laik
skruim dispela wok i go het yet na
i laik putim tenda tasol taim dispela
wok i no kamap yet em wanpela
kampani i kisim pinis dispela pro-
jek.

* Wanpela hap banis insait long
Lae siti we Morobe Provinsal
Trenspot Pul i stap long en i no bin
wok moa bikos olgeta Divisen yet i
lukautim fiul na bensin bilong ol ka
bilong ol. Dispela hap banis istap
nating tasol Morobe Provinsal
Disasta na Emejensi Sevis i kisim

long kamapim opis bilong ol long

lukautim na mekim wok bilong ol
hevi insait long Morobe provins.
Tasol Sam Sawe i kirap nogut long
luksave olsem dispela papa bilong
kampani i gat nem gen long dis-
pela hap graun na banis. Dispela
papa bilong kampani i laik wokim
bisnis long dispela banis na em bai
rausim opis bilong Morobe
Provinsal Disasta na Emejensi
Sevis i go aut.

* Taim Mista Sengero i bin stap
aninit yet long saspensen o ausait
yet long opis, em i bin go.long

Mosbi na haiarim ka bilong Ml
Rent a Car na raun wantaim sam-
pela Morobe lida long Nesenel
Palamen we ol i wok long toktok
raun egensim Gavman bilong
Gavana Luther Wenge. Draiva
bilong wanpela Palamen memba
bilong Morobe i bin draiv raun na
bamim dispela haia ka na bagara-
pim olgeta we papa bilong kam-
pani i sasim Morobe Gavman
K38,000. Tasol Morobe Gavman i
go long kot na tokaut olsem dis-
pela kos i kamap long Mista
Sengero taim em i stap aninit long
saspensen na kos bilong dispela
bagarap i mas go long Sengero
yet.

Morobe Provinsal Gavman i bin
salim pas i go long Mista Sengero
long sainim tasol em i tok em i no
bin sainim na i no laik stretim dis-
pela kos bilong ka tu.

Long dispela as, Sam Sawe i bin
sindaun las mun na skelim olgeta
hevi ya na pinisim kontrak bilong
Mista Sengero long wok. Kontrak
bilong em long wok bai pinis long
Julai 31, 2001 tasol Sam Sawe i
pinisim long las mun bihainim ol
dispela as.

Wenge tasol i no papa long
K1.2 milien kos, ripot i tok

WANPELA insait ripot
long Morobe edmin-

istresen | tokaut
olsem dispela K1.2
milien mani bilong
provins we i go long
haiarim helikopta i no
kamap long Gavana
Luther Wenge tasol.
Dispela kos i stap
long pastaim i kam
inap long taim bilong
Gavana Wenge.

Ripot i tok dispela
mak bilong mani |
kamap bihainim wok-
abaut na wok bilong
ol dispela lain:

* olpela edministre-
sen

* wokabaut bilong
Gavana wantaim ol
provinsal lida insait
long provins,

* ol pablik sevans i
go aut long ol distrik
long wok,

* helpim ol bus na
maunten lain i kam
long haus sik.

Ripot i tok Morobe
Provinsal Eksekyutiv
(Sam Sawe) i bin
bung pinis na wanbel
long stapim ol arapela
raun  moa long
helikopta. Tasol
helikopta bai helpim
yet ol manmeri bilong
bus na maunten ples i
kam long haus sik.

Insait ripot ya i tok i
no gutpela long sutim
tok tasol long Gavana
Wenge long dispela
K1.2 milien kos bilong
yusim helikopta.
Bikos dispela toktok i
kamap pinis long
bung bilong Sam
Sawe na olgeta sia-
man na ol lida bilong
provins i save na
wanbel pinis long dis-

pela toktok. Dispe a
K1.2 milien kos -~
kamap long wokaze .

na WOK il
Gavana L.omer
Wenge tasc czzez
rpot 1 tox
Ripot ya i< -

save olser [Dec.
Gavana S~
Cornelius mEex

dispela tCckiok ‘ase
em | mekim wantaim
belhat bikos plis 1 pin
holim na sasim em
pinis long sas bilong
mani i No bin go stret
Insait long Wafi lokol
level gavman kaunsil.
Em i gat dispela kot |
stap yet, ripot i tok.
Wantok i traim long
toktok wantaim Smith
Cornellus long opis
bilong em tasol em |
no stap.

Kabwum pipel i laik wokim wokim rot

OL manmeri bilong Sikam, Umun
insait long Seko Lokol Level
Gavman Kaunsil eria long
Kabwum distrik long Morobe
provins i gat gutpela as long ama-
mas nau. Long namba 27 de
bilong mun Februari, 2001, wan-
pela bikpela bung i bin kamap long
ples Ununu long tokaut na givim
tuls bilong wok i go long ol pipel
bilong Sikam na Umun long wokim
rot bilong ol.

Memba bilong Kabwum Ginson
Saonu wantaim ol wokman bilong
Kabwum na Seko LLGC ol i bung
wantaim ol lida bilong ples na
givim ol dispela tuls i go long ol
pipel.

Dispela rot bai ol manmeri yet
bai mekim wok bilong ol yet. Mista
Saonu i givim pinis K20,000 long
dispela rot. Hap mani bai pinis na
hap mani bai ol pipel yet i wok na
bai ol i kisim long grup.

Mista Saonu i tokim ol manmeri
olsem prais bilong fiul i go antap

na hevi bilong mani i bikpela
olsem na yumi no inap wet long
masin i kam na mekim wok bilong
yumi. Yumi yet i mas wok long han
wantaim liklik mani yumi i gat.

Dispela em divelopmen projek
na olgeta i mas lusim tingting long
kompensesen, politiks na olgeta i
mas wok wantaim na daunim hevi
yumi save karim long i go i kam
long maunten, Mista Saonu i tokim
ol pipel.

Kaunsila Mista Bimbi Gam em |
tok amamas long Mista Saonu
long givim helpim na em wantaim
ol pipel bilong em i redi long wok
bung wantaim em long pinisim dis-
pela projek.

Ol manmeri tu i givim moa sapot
long Mista Saonu long i stap
memba yet bihain long 2002 ilek-
sen na bai rot bilong ol bai kamap
gut bihain long dispela.

Klostu wan tausen manmeri i bin
bung long witnesim dispela wok
bilong wokim rot.

AR AN

 OLGETA HAP LONG PNG

NAMBA WAN 25 SITA BAS LONG PNG !

0! PMV bisnis manmeri husait i laik baim Coaster bas, yuken
kam na lukim mipela long Ela Motors brens klostu long hap yu
istap, na mipela bai halpim yupela long baim niupela Toyota
Coaster bas. Tasol, yupela mas hariap na lukim mipela kwik taim!

~Trangu Apilna  Angliken Sios bung long

watpo yumi save
givim long taim
bilong Lent?

LITEJI long As Wednesde i singautim yumi long
' bihainim kastam bilong sios long taim bipo yet
. we prea, pasin bilong hafim kaikai na givim ol
' samting i go long ol trangu.
| Long taim bilong Lent o taim bilong wokim
 sakrifais, yumi tingim bek long lukaut bilong
God long yumi we em i save skruim i go yet. na
yumi kisim singaut long glasim na skelim bekim
bilong yumi long God long ol gutpela samting
~we em i givim long yumi wan wan.
 Taim yumi glasim yumi yet long pasin bilong
prea na hatim kaikai, dispela i skruim tingting
. bilong yumi long tingim ol arapela klostu long
-yumi na ol dispela i sot long ol samting.
. Luksave na tingim long ol trangu na ol dispela
we i bungim hatpela taim em i bin bikpela samt-
ing we ol Kristen manmeri yet bilong bipo i save
tingim na i no long taim bilong Lent tasol.

Dispela i kamap long ples klia long sios bipo
we ol Kristen i save serim ol samting olsem
kaikai, klos na ol arapela samting taim ol i bung
wantaim long de bilong God. Long dispela taim,
' ol bin save karim i go hap sea long ol samting
'we ol i groim long gaden na ol arapela samting
' moa long givim i go long ol lain i sot long ol
' samting insait long komyuniti long en. Ol dikon
i save bungim ol samting, makim ol wanem
samting bai ol i yusim long sios sevis ofa na
kaikai na tilim ol arapela samting olsem kaikai
| na ol klos i go long ol meri na famili we papa
' bilong ol i dai pinis na ol arapela trangu pipel
insait long komyuniti long en.

. Long taim bilong Lent long PNG, ol Katolik

Kristen i save soim dispela pasin bilong helpm
ol trangu insait long ol komyuniti taim ol i givim
' donesen.

Long planti yia nau long taim bilong Lentyumi
save gvim long hrlpim ol trangu wantaim ol
prea na putim ol bokis na envelop bilong putim
ol liklik donesen long stat bilong Lent sisen.
Taim yumi tingim ol trangu insait long komyuni-
ti bilong yumi, yunmi tingim tu ol dispela long ol
arapela kantri.

Yumi save lukim Liteji wantaim komyuniti
| prea. Long pasin kastam bilong Sios, ol meri i
- save karim ol ofa long taim bilong komyunio
long en.

Long sampela kalsa i kam inap tude ol i save
bringim ol gaden kaikai na ol arapela samting
olsem ofa long helpim ol trangu long Sande
Yukaris taim. Long taim bilong yumi tude, yumi
save givim mani long en.

Tasol i luk olsem planti bilong yumi i lus tingt-

ing long as tingting bilong Lent na pasin bilong
givim long laik long helpim ol arapela long en.
' Pasin bilong givim em i bikpela samting long
taim bilong Lent. Lent i gutpela taim bilong ske-
lim na glasim na bihainim pasin kastam bilong
sios na gviim bikpela tingting long helpim ol
rangu. Sapos olsem wanem, askim inap go
long ol sios memba long karim ol samting i go
long sios na putim ol long alta klostu long ren.

t
|

|

Amerika bai lukluk long ol senis

HELEN REI i raitim

OL PRAIMET o bikman bilong
Angliken Sios long wol bai
bung long wanpela konprens
bilong ol long Kanuga, Not
Karolina long Amerika long
dispela mun na wanpela
bikpela samting we ol bai luk-
luk long en em long odenim ol
homoseksuel manmeri |
kamap pater long sios.

Homoseksuel em ol man i
marit long ol man yet na ol
meri i marit long ol meri yet.
Dispela pasin i kamap moa yet
namel long ol waitman.

Het bisop bilong Angliken
Sios long PNG Asbisop James
Ayong husat bai makim sios
long dispela bung i tok ol bik-

man bai toktok long traim
stapim dispela i kamap long
Sios.

Em i tok sampela provins
bilong Angliken Sios . long
Pasifik rijen i egensim dispela
senis we i wok long kamap
long sios.

| gat ol sevis bilong marit ol i
wokim i stap long tupela pipel i
wankain (tupela meri o tupela
man).

Asbisop Ayong i tok ol i
wokim ol dispela senis long
inapim laik bilong ol homosek-
suel pipel na i gat ol sevis i
wok long kamap long blesim ol

dispela kain marit.
m i tok ol dispela kain

samting i kamapim wari na bel
i nogut long tisimg bilong sios
na olsem ol bikman bilong sios

bai givim bikpela lukluk iong
dispela samting long bung
bilong ol.

Em i tok sios i save strongim
gutpela pasin na stendet long
rot we ol Kristen i mas bihain-
im long laip bilong ol tasol i luk
olsem dispela i no kamap.

Em i tok narapela bikpela
samting we bung bai lukiuk
long en em samting we i wok
long kamapim hevi insait long
Angliken Sios long en. Dispela
em long makim ol lain long
kisim ol bikpela posisen long
sios olsem pater na bisop
wantaim nogat tok orait bilong

komyuniti long en.
Wanpela eksampel i bin

kamap em long tupela pater
bilong Amerika i bin hait go
long Filipins na ol i blesim ol

olsem bisop na ol i bin go bek
long kantri bilong ol.

Narapela samting we bung
bai lukluk long en em long
poveti 0 sot long ol samting
long wol na ol intenesenel
dinau bilong ol puo kantri.

Asbisop Ayong i tok ol bik-
man bileng sios bai holim ol
toktok na painim sampela rot
we ol iken mekim ol ris na
bikpela na strongpela kantri i
daunim ol dinau bilong ol puo
kantri.

Long 1998 bung bilong ol
sios praimet we ol i bin holim
long Lambert, Yunaitet
Kingdom, ol bin askim ol pres-
iden bilong ol G-8 kantri na ol
lain i makim sampela ol puo
kantri i bin autim ripot bilong ol
long dispela samting.

KOMYUNITI Animesen Sevis

Komyuniti Animesen Sevis i holim bung Iong Hagen

(CAS) we i hap bilong
Muvmen long Gutpela Wol
long nesenel level i bin bung
long tupela wik long Hagen
Katolik Asdaiosisen konprens
senta long las mun.

Long dispela bung, tripela
fultaim memba i bin bung wan-
taim tripela pat taim wanlain
bilong ol long toktok long ol
anuel plen na progrem bilong
ol.

Ol pat taim grup em Bisop
Giles Cote bilong Daru/Kiunga
Daiosis, nupela Okseileri
Bisop bilong Mosbi Cherubim
Dambui , Philomen Ramram
bilong Madang Daiosis na ol
fultaim lain em long Pater
Arnoild Steffen, Sister Joan
MacGinley na Bruder Peter
van der Wiel.

Bung ya i bin lukluk long
wok bilong nesenel grup long
ol eria olsem wok wantaim we
ol sikspela daiosis husat i gat
daiosisen Riniuwel Plen na
progrem bilong ol, tripela rijinel
CAS grup bilong Wewak,
Madang na Hailans na wok
wantaim ol sios grup ausait
long Katolik Sios. Ol bin
glasim na skelim ol insait wok

* Ol CAS memba long bung bilong ol long Mt Hagen.

bilong CAS long dispela taim.

Long dispela taim tu, ol bin
karimaut ol wok stadi long ol
lotu buk olsem “Community
and Spirituality” na wanpela
hanbuk em Local Church:
Community and Structures.

Ol dispela buk i gat ol gut-
pela stiatok long Komyunio na

tot long strongim spirituel sait

we i inap helpim besik Kristen
komyuniti long gat gutpela
laip.

Bung i ripotim olsem ol i bin

gat taim bilong prea na lukluk
long tok bilong Jisas we em i
laikim pipel long lukautim ol
yet gut bikos wanem samting i
kamap em long eksen bilong
ol.

Ol lain i go pas long CAS
long Wewak, Madang na
Hailans i stap long karimaut ol
sevis we ol i makim long ol
olsem holim ol ritrit, ol woksop
na ol semina we i beis long
riniuwel bilong sios.

“Mipela i laik toktok wantaim

ol man bilong laikim gutpela
pasin long ol samting we i
kamap long dispela taim
olsem Sain 0 Mak bilong Taim,
Komyuniti na  Spiritueliti,
Dailog na rot bilong bildim ol
Kristen komyuniti long en.

Ol'i ken holim ol bung long
dispela samting long ol peris,
ol skul, ol kolis, ol komyuniti
we ol rilijes lain i stap long en,
ol grup bilong ol yut, ol man,
meri na ol NGO.

ry

MAN | BILIPIM LO
BILONG GOD

Bikpela, yu soim mi olsem yu laikim mi tumas
na yu kisim bek mi. Yu promis pinis long
mekim olsem. Yu helpim mi na bai mi inap
bekim tok long of man i tok nogut long mi, long
wanem, mi bilipim tok bilong yu. Yu strongim
mi bai mi ken autim tok tru bilong yu long
olgeta taim, long wanem, mi save bilip long
stretpela tok bilong yu. Bai mi bihainim lo
bilong yu oltaim.  uk Song 119:41-44

Sione Kami Memoriel Sios holim prea de bllong oI meri

MOA long 500 meri i
bin bung na selebretim
prea de bilong ol meri
long Yunaitet Sione
Kami Memorial haus
lotu long Mosbi long las
Fraide. :

Ol i kolim dispela
de”Intenesenel
Women's Day of
Prayer”.

Dispela spesel de i
save kamap long olge-
ta yia long Mas 3.

Het tok bilong dispela

yia em “Informed
Prayer, Prayerful
Action”.

Ol Kristen meri bilong
Samoa i bin redim ol
progrem bilong dispela
de na tilim i go long ol
meri long olgeta hap
bilong wol i bihainim
wantaim het tok ya i go
pas long ol prea long

dns{i‘)lela de.
anpela  bikpela

samting long Samoa
em ol meri i gat bikpela
luksave insait long
famili, hauslain, komyu-

niti na sosaiti.

Long sait bilong ol
sioswok, ol i pilaim
bikpela hap long en.

Ekumenikel Wimens
Felosip  bilong ol
Kristen Sios (EFCC)
we ol i bin kirapim long
1981 i gat long en ol
meri memba i kam long
ol sios olsem
Kongrikesenel Kristen
Sios, Metodis, Roman
Katolik, Angliken na
Apia Protesten Sios. Ol
bin kirapim dispela long
1981.Nau EFCC i sele-
bretim 20 yias na wan-
pela long ol bikpela
samting we em |
kamapim em long kisim
ol meri i skul long ol
Tiolojikel Kolis. Na em i
mekim ol wok long
strongim wok bilong ol
meri long olgeta eria.

Taim ol meri Samoa i
singautim ol meri long
wol na ol arapela brata
susa long joinim ol long
prea long dispela de, ol
i bin tok yumi mas tingt-

Ol meri i pre na.paitim han ldﬁg selebretim prea de”bilbng ol
long las Fraide, Mas 3 long Sione Kami Memorial Sios, Mosbi.

Poto: IVAN BAYAGAU.

ing gut pastaim bipo
yumi wokim prea na
bihain yumi pre long
en, yumi mas karimaut
ol samting we i soim
olsem yumi ol tru tru

manmeri bilong prea.
Sione Kami Memoriel

Sios i bin pulap long ol
meri i kam sea wantaim
ol singsing na ol prea=
Planti ol meri i bin ka

long ol sios grup, ol
wimens felosip grup na

‘ol meri grup insait long

Mosbi siti. Liklik lain
wokmeri i bin stap long
dispela blkpela de
bilong ol meri.

Salens long ol meri
long dispela taim em
long gat gutpela felosip
o toktok na pren wan-
taim God na ritim buk

Baibel long save moa
long en.

Ledi Roselyn
Morauta i bin ges long
dispela bung. Ol ara-
pela bikmeri bilong
Nesenel Kaunsil bilong
ol Meri, YWCA na ol
arapela moa i bin stap
insait long dispela prea
de.

* Dispela em piksa bilong Kens Konsevetri haus long Australia We i gat bikpela toktok i pas yet long en.
Ombudsmen Komisin nau i askim ol lida i gat nem long baim haus ya long givim ripot.

PNG luksave long Apil
Kot disisen bilong Fiji

MINISTA bilong Foren
Afeas Bart Philemon i
tokaut olsem Papua
Niugini bai olgeta taim
sanap long lukim olsem
Fiji i ken stretim hevi
bilong em yet long
bihainim demokretik lo
we ol i soim dispela nau.

Minista Philemon i
mekim dispela tok bihain
long Fiji Apil Kot i mekim
disisen long lusim ol hevi
bilong politiks na hevi we
ol igat namel long ol
asples Fiji na India Fiji.
Na ol i ken go het long
stretim na kamapim gut-
pela ekonomik na poli-
tikel divelopmen bilong
kantri bilong ol.

Disisen tu i strongim
1997 konstitusen we ol |
bin kamapim we i soim
nau olsem interim
Gavman i nogat pawa
aninit long lo long lukau-
tim Fiji. Deputi Sief Jastis
bilong Papua Niugini Sir
Mari Kapi i bin sindaun
long harim dispela apil
kot.

Mista Philemon i tok
Papua Niugini i amamas
long Fiji Interim Gavman
long larim olgeta wok
bilong lo i go het long
stretim dispela hevi na tu

Interim Praim Minista
long sanap antap tu long
dispela luksave bilong lo.

Mipela i luksave tu
olsem Ekting Presiden
na Interim Gavman i bin
tokaut ples klia olsem em
bai rispektim lo na
bihainim wanem disisen i
kamaut long dispela kot
bilong apil. Mipela i gat
bilip olsem ol pipel bilong
Fiji bai bihainim dispela
pasin we Interim gavman
I bin soim long bihainim
disisen bilong kot, Mista
Philemon i tok.

Mista Philemon i tok tu
olsem mipela | save
olsem ol kaunsil ov sief
bai sindaun liklik taim
long makim nupela pres-
iden bihain long olpela
presiden Ratu Mara i bin
risain long las yia. Papua
Niugini i gat bilip olsem
dispela olgeta samting i
bin kamap bai pinis gut
bihainim  lo, Mista
Philemon i tok.

Minista bilong Foren
Afeas i to Papua Niugini i
sanap redi long helpim
Fiji long wanem kain rot
em i ken long helpim Fiji
bihain long dispela dis-
pela disisen bilong Apil

em | amamas long Kot

PNG na Australia lida toktok
strong long boda sekyuriti

BUNG bilong ol Papua
Niugini na Australia lida las
wik long Australia i tok
strong long hevi bilong ol
ausait lain i brukim boda
long Westen na Sandaun
provins na kam insait long
sait bilong PNG.

Minista bilong Plis Jimson
Sauk i tokaut bihain long
kam bek bilong em long
namba 13 enuel Ministeriel

forum o kibung we em i sin-
daun toktok wantaim Plis
Minista na ol bikman bilong
Australia long las wik olsem
ol i laik lukim strong wok
sekyuriti i mas kamap long
was gut long boda na baun-
dri bilong PNG.

Mista Sauk i tok Gavman
bilong Australia i wanbel tu
long helpim ol plisman bilong
PNG long dispela wok bilong

strongim sekyuriti wok long
boda bilong PNG na
Indonesia  long  bilong
Westen na Sandaun provins.

Dispela toktok i kamap
bihain long ol ripot na toktok
olsem ol manmeri bilong
Wes Papua i wok long
brukim boda na i kam stap
long sait bilong PNG bikos ol
i pret long laip bilong ol long
bikpela pait we i kamap

namel long ol OPM paitman
bilong Wes Papua na ol plis
na ami bilong Indonesia.

Mista Sauk i tokaut tu
olsem bung bilong ol i tokaut
long ol wok na helpim long
sait bilong sekyuriti na lo na
oda long Bogenvil we
Australia i sanap yet wan-
taim helpim ol i bin givim
pinis na inap givim gen long
Bogenvil ailan.

Komp
kalkal

&FUZO PAUL i raitim

PLANTI mama na ol yang-
pela meri husat i save salim
ol kuk kaikai bilong ol insait
long Bogia - stesin maket
_ olsem drai pis, kuk pis, kuk
mit, plawa, skon, ol kek, pis
flawa na ol arapela kuk
 kaikai olsem i no save ban-
isim 0 was gut long ol kaikai
bilong ol.

Ol i no save was gut o
karamapim gut wantaim
tawel o karamap bai ol lang i
no ken sindaun antap long ol
dispela kaikai na tu das i
noken holim ol kaikai.

| .gat luksave olsem ol
mama na ol yangpela husat i
save salim ol kuk kaikai

en kamap long kuk

long Bogia maket

insait long bikpela maket
bilong Bogia i save abrusim
pasin bilong was gut long ol
kaikai na i mekim isi long
sans bilong kamapim sik.

Wantok i bin toktok wan-
taim opis bilong Helt na
Envaromen long Bogia long
askim sapos atoriti i luksave
long dispela wari.

Man i go pas long opis
bilong Helt na Envaromen
long Bogia Distrik James
Aiam i tokaut olsem opis
bilong em i luksave tu long
dispela hevi na em i wokim
pinis wanpela strongpela pas
i go aut long olgeta Lokol
Level Gavman Kaunsil insait
long distrik long putim
strongpela ai long ol maket
na pasin bilong ol mama

husat i save tingim helt o sik
na salim ol kain kuk kaikai
olsem long maket.

Mista Aiam i tok namba
bilong ol sik olsem taipoid na
pekpek wara i wok long go
antap olsem na em i askim ol
kaunsil long sekim gut ol
kaikai na ol mama i save
salim ol kaikai long traim
helpim na daunim dispela
kain -sik long noken go
bikpela moa.

Em i askim tu ol mama
husat i save salim ol kuk
kaikai long i mas banisim o
karamapim gut ol kaikai
bilong ol na i noken larim i
stap ausait nating.

| gat ol komplen i kamap
pinis tu olsem long olgeta

apinun ol mama i save go
sindaun tasol arere tasol
long bikrot na salim ol kaikai
bilong ol. Long dispela sait
maket tu bai ol ka i ron i go
kam na mekim bikpela das
na tu bilas smok i save kam
long enjin bilong ka na i go

antap long ol kaikai ol mama

| salim.

Komplen i kamap tu olsem
han rot we ol mama i salim ol
kaikai tu em i gat pablik toilet
na pablik ples bilong Bogia
stesin komyuniti long tromoi
ol pipia. Wantaim ol dispela
ples pipia planti lang tru i
save kamap na maket em i
gat bikpela sans long
kamapim ol kain kain sik we
lang i save givim.

Vanimo Fri Tred
Jon bai go het

YAKAM KELO i raitim

AS bilong salim Vanimo Fri Tred Jon Agrimen i go
long opis bilong Atoni Jenerel (Jastis dipatmen) em
long lukim olsem ol wok bilong wanwan gavman opis
na dipatmen i stap insait gut long dispela agrimen we
projek ya i ken bihainim mak bilong wok stret, Minista
bilong Tred na Indastri John Tekwie i tokaut.

Mista Tekwie i tokaut olsem bikpela toktok bilong
Praim Minista long wanpela pas i go long em i tokaut
olsem Praim Minista i askim olgeta gavman opis
husat inap stap insait long dispela projek long lukluk
gut insait long agrimen. Dispela em long mekim ol i
ken givim sampela tingting na wok bilong ol i kam
long dispela bikpela projek. Toktok bilong Praim
Minista long givim dispela agrimen pepa i go long ol
dipatmen i skelim em long traim lukim sapos interes
bilong Stet (kantri) i stap gut. Dispela em samting we
olgeta wok i mas bihainim, Mista Tekwie i tok.

Minista Tekwie i tokaut olsem long mekim ol toktok
nahaut olsem dispela projek i stop em i no trupela
ripot na toktok.

Em i tok dispela wok bilong Atoni Jenerel opis long
glasim gen dispela agrimen i no inap long stapim wok
go het bilong dispela projek olgeta.

Long bagarapim gutpela nem bilong PNG long ai
bilong ol ovasis kantri em i no stret long pulim ol bis-
nis invesmen na ol lain i kam long PNG. | gat ol ripot
nogut bilong raskol pasin na ol bikhet pasin i stap
pinis na i wok long stapim planti gutpela samting long
kamap tasol wanwan ovasis lain i wok long gat bilip
long PNG na i kam long hia olsem na mipela i gat
wanem long givim ol long dispela gutpela bilip bilong
ol long PNG, Mista Tekwie i askim.

Ripot i bin kamap las wik olsem Papua New Guinea
Economic Development Group Limited em kampani
bilong Sibona Douveri bilong PNG na David Law
wanpela waitman husat i save stap long Amerika.
Ripot i tok dispela marasin kampani i laik sanapim
bkpela haus bilong ol hia long bringim ol marasin i
kam long ovasis na wokim ol arapela marasin bilong
ol sik long en.

Tasol opis bilong Mista Tekwie i tok olgeta wok
bilong Fri Tred Jon i no inap bungim hevi bikos dis-
pela em wanpela kampani tasol wantaim kontrak
bilong em long Fri Tred Jon. | gat planti moa kontrak i
stap we i no inap bagarap long dispela projek.

Nuku Hai Skul i no statim skul yia yet

HELEN REI i raitim

NUKU Hai Skul insait long
Sandaun Provins bai sta-
tim skul yia bilong em
neks yia bikos skul i nogat
inap ol tisa long statim
skul long dispela yia.

Katolik Daioses bilong
Aitape i ronim dispela skul
na skul bai pas yet taim ol
atoriti i painim ol tisa husat
i ken tis long hap.

Edukesen Seketeri
bilong Katolik Sios, Linus
Keri i tok tu olsem skul i
pas faivpela wik nau.

Em i tok ol tisa i tokaut
pinis long go long ol post-
ing bilong ol na ol i isi isi
long muv i go insait long
skul long dispela wik.

Mista Keri i tok hetmas-
ta i kisim balus wantaim ol
saplai kaikai bilong ol stu-
den i go long skul long dis-
pela wik na long pinis
bilong wik bai planti ol tisa
i go long skul.

| gat foapela tisa pinis

long skul na ol atoriti 1

gat dispela wik tasol
long painim  wanpela
saiens tisa.

Ol tisa i painim hat long
muv i go long skul bikos
rot i bagarap na long
trenspot problem.
Narapela as wai na ol tisa
i les long go long hap em
bikos skul i stap long bus
stret na prais bilong kaikai
I antap tru.

Wanpela ripot i kam
long Katolik Sios long
Nuku i tok hai skul i pas
yet na dispela i mekim ol
papamama bilong ol stu-
den husat i save go long
dispela skul i wari.

Ripot i tok planti bilong
ol tisa ol i bin makim long
go long Nuku Hai Skul i no
bin go bikos long ol fesiliti
long distrik level i no gut-
pela.

Las yia planti tisa i bin
wokabaut i go long skul na
kam bek. | no bin isi long

ol tisa wantaim ol famili
bilong ol karim ol kago
bilong ol long baksait
bihain long ol i kisim balus
long Vanimo, Aitape na
Wewak na go long Nuku
na wokabaut olsem 12
kilomita i go long skul.

Ripot i tok moa olsem
skul i bin nogat kaikai long
givim long ol studen bikos
long rot long Wara-Sikau i
go long Nuku Hai Skul i
bin bagarap tru. Nogat
wanpela komyuniti skul
klostu i stap long Nuku Hai
Skul.

Ripot i tok i luk olsem
bai nogat gred seven na
eit long dispela yia. Sapos
nogat tisa long skul, i luk
olsem ol bai saspenim
gred 7 na 8 long yia 2001.

Edukesen edvaisa,
Ignatius Wunum i tok plan-
ti taim ol skul i save stat
bihain liklik bikos skul i
save nogat mani long
operet. Trenspot em i
wanpela problem na ol

balus i no save ron pianti
taim. Em wankain prob-
lem i save kamap na ol i
lukluk yet long stretim dis-
pela problem.

Em i tok planti muvmen
bilong trenspotesen i go
insait long Nuku em ol i
save yusim balus olsem
na ol i save painim hat
long kisim ol tisa i go long
skul long taim. Ol ejensi i
painim hat taim stret long
helpim ol pipel.

Mista Wunum i tok
provinsel edukesen bod i
mekim ol apoinmen tasol
ol tisa bai no amamas long
tis long hap.

Em i tok sapos nogat ol
tisa i wok, ol i mas tokim
opis bilong em tasol em i
no kisim wanpela ripot
bilong skul i pas.

Em i tok Nuku i no stat
bikos long nogat planti
tisa. Em itok ol i wok yet
long painim ol arapela rot
long stretim dispela prob-
lem.

UPNG statim projek bilong raitim tokples

WANPELA projek bilong Yunivesiti
bilong Papua Niugini long kisim ol
stori bilong ol tokples ol Melenisen
stet 0 kantri we i wok long dai o pinis
na putim long rekot i bin kisim
US$195,000 (K637 254.90) long
Yunaitet Nesens Edukesen
Saientifik na Kalsa Ogenaisesen
(UNESCO) long wik i go pinis.

Profesa Otto Nekitel husat i save
stadim na tisim ol kos bilong tokples
long UPNG i tok dispela helpim
bilong UNESCO i apim namba
bilong mani i go antap long
US$216,000 (K705 882.35) long
kirapim gen stadi bilong ol tokples i
dai pinis.Profesa Nekitel i wanpela
bilong ol dairekta bilong UNESCO
long dispela projek ol i kolim
Indijines Languis Divelopmen Projek
we UPNG yet i statim long 1998.
Tingting bilong statim dispela projek
i kamap long wanpela woksop long
Fiji we ol manmeri bilong wanwan
kantri husat i memba bilong
UNESCO i bin go. Woksop i bin tok-
tok long ol rot bilong kirapim gen ol
tokples we i wok long dai.

Projek i bin stat wantaim
US$27,000 (K88 235.29) we mani i
bin kam long baset bilong em yet na
i bin gat pinis ol narapela woksop na
ol raun bilong mekim ol risets o stadi
long Iuksave na rekotim ol tokples
we i luk olsem ol bai pinis insait long
PNG.

Profesa Nekitel i tok dispela
US$195,000 i kam long Siapan
Fand-in Tras bilong UNESCO long
lukautim  na promosen bilong
Intenjibel Kalsarel Heritej we i bes
long Siapan.

Em i tok projek i traipela tru na i
gat planti sovei long mekim yet.

Profesa Nekitel i tok: “Mipela bai
mekim sovei long olgeta lenguis 0
tokples we ol i no bin raitim yet we
bai mipela i divelopim alfabet na
yusim long putim ol tokples long buk
na bai ol komyuniti i yusim na
divelopim venakula edukesen o
edukesen bilong rit na rait long tok-
ples.”

Profesa i tok dispela em i wanpela
wei long karimaut o implimenim
nupela edukesen rifom olsem
Tokples Skul Literacy progrem.

“All dispela i kam gut insait wan-
taim nupela polisi bilong Gavman na
mipela i amamas long UNESCO
olsem Fands-in-Tras bilong Siapan
long lukautim na promosen bilong
Intenjibel Kalsarel Heritej.

PNG i laki bikos ol lain husat i
save mekim disisen insait long
Intenjibel Heritej Bod i save long ol
lain husat i save stadi long ol tokples
olsem Profesa Nekitel long ol kon-
tribiusen bilong ol olsem long raiting.

Mani bai karamapim kost bilong
planti wok ol i bin mekim we ol i bin
rekotim ol tokples i dai pinis 0 ol tok-
ples ol i no raitim yet long buk.

Profesa Nekitel i wok nau long
bungim ol speselis o linguis wantaim
long karimaut dispela bikpela projek

- we bai karamapim tupela yia.

Em i tok ol i plenim ol strateji 0 ol
samting bai ol i mekim na wok long
karimaut pinis. Nogat planti linguis
long PNG na em i sekim ol yunivesi-
ti long ol ovasis kantri long nem
bilong ol linguis.

Stori stap baksait long dispela pro-

jek i tok languis o tokples olsem
viakel bilong yumen aidentiti i
bikpela samting. Wanwan languis i
soim narapela kain lukluk bilong wol
na ol kalsa, glasimkain pasin bilong
toktok insait long komyuniti i save
helpim ol problem bilong wol, na
kamapim ol samting, sistem bilong
em long sait bilong pilosopi na luk-
save long wol i stap raunim tokples.

Wanwan tokples i olsem rot bilong
ekspresim o tokaut long intenjibel
kalsarel heritej bilong ol pipel. Tasol
dai na lus bilong kain languis bai
kamapim problem long ol kalsa na ol
sosaiti. Dai na lus bilong ol tokples i
bin wok long kamap long planti
tausen yia olsem wanpela netserel
samting i wok long kamap long
yumeniti o ol pipel bilong wol. Tasol
insait long 300 0 moa yia i go pinis,
planti tokples i bin dai o lus nating
long planti hap bilong wol. Situesen
bilong ol languis long Melenesia i
bikpela samting. Long PNG planti
tokples i bin dai na planti arapela bai
klostu pinis. Dispela i kamap bikos
planti bilong ol lain husat i save tok-
ples i wok long pinis bikos ol i go
stap long narapela hap na tokples i
bruk na miks wantaim ol narapela
tokples. Dispela kain pasin i save
kamap taim ol yangpela man i lusim
ples na go long taun long painim
wok. | moa beta long raitim ol tok-
ples long buk na bai tokples i no inap
pinis.

Dispela projek bilong UNESCO
we UPNG i statim bai tanim dispela
pasin bilong dai o pinis bilong tok-
ples.

OL samting i redi pinis long sele-
bretim Wol Tubakulosis (TB) Dei
long Mas 24 long Sir John Guise
Stedium indo kompleks.

Wanpela grup we i gat ol helt
wokmanmeri bilong TB, ol sik
manmeri na ol narapela pipel
wantaim intres insait long NCD
bai tek pat long ol samting we
Dokta Joe Bana-Koiri long Pot
Mosbi Jenerel Hospitel bai go
pas long en.

Grup ya i kamap olsem NCD
Enti-Tubakulosis  Asosiesen
(NATA) we ol i bin statim long
1999 taim selebresen bilong
Wol TB Dei i bin kamap long
nambawan taim. Patron bilong
asosiesen em Gavana bilong
Bogenvil, John Momis.

Las yia NATA i bin ogenaisim
wanpela flot na sampela ol
ektiviti i bin kamap long makim
TB Dei olsem 'song bilong TB
long Dairektly Obsev Tritmen
Sotkos (DOTS).

Long dispela yia NATA i plen-
im planti ol ektiviti long makim
dei. Bai i gat stesin bilong
maikroskop, stesin  bilong
patoloji spesimen, stesin bilong
ol posta, liplets, stetistik, ol
poem bilong ol skul pikinini,
pamplets na ol nutrisenel posta,
stesin bilong salim ol NATA ti-
set, stesin bilong ol voluntia helt
eduketa bilong TB na HIV

Mas 24 em |

Sputum kap spesimen bilong
sek ap na stesin bilong laip
redio brodkas.

Em bai wanpela open dei na
bai fri bilong ol famili, studen na
ol narapela manmeri husat i laik
kam na lukim.

Wanpela mas bai stat long
Kina Mat Supamaket na bai go
insait long stedium. Ol drama
grup, tredisenel danis o danis
bilong ol tumbuna na laip ben
bai entatenim ol pipel long dis-
pela dei.

Dokta Bana-Koiri i tok bikpela
tingting bilong holim dispela
ekspo em long kamapim
awenes long disis o sik TB.

Em i tok TB em i wanpela
bikpela problem insait long PNG
na em i wanpela samting we i
save mekim planti lain i kam
silip long haus sik. Ol reit bilong
TB i bikpela insait long rijon na
HIV/AIDS i save mekim TB i
kamap nogut tru.

Dokta Bana-Koiri i tok: ‘I
nogat gutpela komitmen bilong
Gavman. Mekim TB i kamap
praioriti em i wanpela samting
tasol givim sapot em i narapela
samting na mipela i nidim asis-
tens long selebretim Wol TB
Dei.”

Em i tok tritmen bilong TB em
i fri long PNG, ol lain i no laki
tumas i save kisim sik ya.

NCDC bai putim was long skul sabsidi
bilong ol NCD skul

OL skul insait long Nesenel Kapitel Distrik bai givim ripot bilong hau
ol i yusim ol skul fi sabsidi bilong ol we ol i bin kisim long Nesenel
Kapitel Distrik Komisin i go stret long edukesen seksen bilong

Komisin.

Bipo em edukesen opis bilong NCDC i save wet tasol long lukim
sapos ol skul bai givim ol ripot long ol sabsidi.

Dairekta bilong NCDC Edukesen, Tom Gesa i tokaut long dispela
senis long wik i go pinis. Em i tok wantaim dispela senis, olgeta sek
mani bilong ol skul bai go stret long wanwan bilong ol skul. Bipo ol
mani i save go long NCDC edukesen divisen na bihain ol i save

peim i go long ol skul.

Mista Gesa i tok dispela senis i kamap bikos long ol skul i no save
givim ol ripot bilong sabsidi bilong ol.

Em i tok polisi bilong nesenel edukesen bod em long yusim mani
long baim ol skul materiels bilong ol praimeri na komyuniti skul na
kaikai samting bilong ol boding skul.

Sampela skul i save yusim mani long mekim narapela samting na
ol i no save baim ol samting bilong skul olsem na NCDC i mekim
disisen pinis long was long ol skul long lukim ron bilong skul sabsi-

di bilong ol.

Mista Gesa i tok taim NCDC i kamapim ol bilding, kes mani ol i
givim long ol skul i bilong baim ol kerukulum materiel bilong skul
long ' mekim fes tu 0 namba tu pat bilong projek i kamap tru. Fes
wan i bilong apgredim ol praimeri skul i go antap long top ap level.

Em i tok olgeta hetmasta bilong ol skul i kisim pinis toksave tasol
ol bod ov menesmen i no harim yet na bai ol i edvaisim ol. NCDC
i bin wok long peim ol NCD skul long wanwan mun long tupela yia

nau.

Mista Gesa i tok dispela wanwan mun peimen bai go het yet long
dispela yia tasol bai dispela i bihainim kes flo 0 sapos i gat planti
mani. Long dispela yia tasol NCDC i bin aloketim K1.8 milien bilong
ol sabsidi. Wanwan mun sabsidi mani bai ol i peim i go inap long
Jun. Nambawan sabsidi mani bilong mun Februeri bai ol i givim
klostu. Mani bilong ol narapela mun bai kamap sapos ol skul i givim

ol ripot bilong mani bilong ol.

Asisten Seketeri bilong NCD edukesen, Pompiran Kuyei i tok tu
olsem ol skul bai kisim ol sabsidi bilong ol long NCDC stret.

Pawa ilon

°g o o

Nesenel Paliamen. Sapos yumi vote
long Lida Nogut bai Lida Nogut i
makim yumi long Paliamen.

Nau planti man i redi long kamap
kendidet bilong Ieksen 2002 na ol i
wok long givim mani long ol pipel o
sponsorim ol spot olsem ragbi lig
long nem bilong ol.

Lukaut long ol grisman. Vot bilong
yu i gat pawa olsem na ol i kam long
grisim yu long kisim vot bilong yu
long taim bilong lleksen.

pinis

Yusim gut vot bilong yu bikos sapos
yu sapotim wanpela Lida Nogut, dis-
pela Lida Nogut i ken giamanim yu

“taim em i stap long Paliamen na bai
yu mekim wanem? Sori, yu rong

Nomineisen na bilong
Teksen 2002 bai i stat long namba 4
dei bilong mun Epril taim Gavana-
Jeneral i Givim Aut Rit long statim
ileksen. |

Nomineisen bai i pas long Epril 11

: g makim ol Gutpela Lida o
Lida Nogut 1 stap long vot bilong yumi

LONG olgeta Fonde stat long nau i
go inap long mun Julai neks yia, bai
mipela long Wantok niuspepa i raitim
dispela Tok Save long 2002 Nesenel
lleksen.

Mipela mekim dispela long kirapim
gutpela tingting long Ileksen 2002

bilong Papua Niugini.

Yumi olgeta i save olsem sapos
yumi vot long Gutpela Lida bai
Gutpela Lida i makim yumi long

na kempeining bai stop long June 15
taim voting bai i stat.

Voting bai pinis long Jun 29 na ol
ileksen wokmanmeri bai stat long
kauntim ol vot long painim ol wina
bilong ol wanwan sit long Paliamen.

Tleksen 2002 bai i pinis long Julai 15
o bipo long Julai 15 taim Gavana
Jeneral i Kisim Bek Olgeta Rit
Bilong Ileksen 2002.

Tekwie laikim ol Australia bisnis lainikam Agiwa tok PNG na Australia
‘bai kamapim gutpela plen

MINISTA bilong Tred
na Indastri John
Tekwie i laik singautim
ol bisnis kaunsil bilong
Australia long kam
long Papua Niugini na
lukluk long ol wok na
rot we ol i ken surukim
na kirapim wok bisnis
bilong ol namel long
tupela kantri wantaim.

Mista Tekwie i
mekim dispela toktok
' bihain long em i kam
bek long Australia long
Sande bihain long em
| stap insait long
namba 13 enuel
Ministeriel konsfrens
namel long PNG na
Australia las wik.

Mista Tekwie i tok
em i bin gat sans long
bungim wanwok
Minista bilong em long
Australia na ol i holim
sampela gutpela tok-
tok tru long wok bilong
tred na bisnis namel
long tupela kantri.

Mista Tekwie i tok

em i bin amamas tru
long bung wantaim
tupela siaman
Australia bisnis kaun-
sil we em i holim ol
gutpela toktok tru
namel long dispela
bung wantaim. Insait
long dispela bung ol i
toktok long traim
kamapim gutpela wok
poroman namel long
tupela kantri bai i sut
long kirapim ol wok
bisnis na invesmen
hia long PNG.

Mista Tekwie i tok tu
olsem em i kirap nogut
long harim olsem i gat
wanpela gutpela sans
maket bilong PNG i
stap long Australia
olsem long we sam-
pela PNG manmeri
istap, wantaim tu ol
hapkas PNG manmeri
na ol waitman husat i
bin stap longpela taim
tru long PNG na i
save gut long kantri.

Olsem na Minista

gutpela maket nau em
long kirapim rot bilong
salim ol kaikai olsem
saksak, taro, kaukau
na banana i go long
Australia long ol dis-
pela lain husat inap
amamas long baim na
kaikai.

Mista Tekwie i tok i
gat namba olsem
20,000 manmeri istap
long hap na ol bai
baim ol prodak bilong
PNG bikos ol i save
gut long ol kaikai
bilong PNG.

Mista Tekwie i tok
insait long dispela
bung bilong ol tu, em i

lainim olsem ol lida
na bikman bilong
Australia i gat bikpela
amamas tru long
Praim Minista bilong
PNG, Sir Mekere
Morauta long tingting
na rot em i laik
kamapim long kirapim
bek ol bisnis na
ekonomi bilong kantri.
Na ol i wanbel long
dispela na amamas
long wok klostu wan-
taim PNG long
strongim na mekim
kamap dispela tingt-
ing bilong Praim
Minista Sir Mekere
Morauta.

' AUSTRALIA na PNG bai kamap

wantaim gutpela wanbel plen
bilong ol samting long bus graun
na solwara (envaromen plen)
taim wok bilong dispela bikpela
projek bilong PNG na Kwinslen
Ges Paiplain i laik stat.

Minista bilong Envaromen na
Konsevesen Herowa Agriwa i
tokaut olsem PNG na Australia i
bin wok klostu wantaim pinis
long las yia we i lukim kaikai
bilong nupela Envaromen Bil we i
bin kamap long Palamen las yia.

Dispela Bil (lo) i kamap bihain-

im wok poroman na sapot
Australia i gat wantaim PNG long
lukautim na sevim ol envaromen
o ol samting bilong bus, graun
na wara olsem na dispela 1o i
kamap.

Mista Agiwa i tok taim dispela
PNG Kwinslen ges paiplain pro-
jek i stat bai tupela kantri wan-
taim i kamap wantaim wanpela
gutpela na wanbel plen bilong
envaromen we i gutpela long
sevim na banisim interes bilong
tupela kantri wantaim insait long
dispela projek.

TOKSAVE LONG OL LAIN | SALIM SMOK

Tekwie i tok wanpela

Australia i

sanap yet long
helpim PNG

YAKAM KELO i raitim

| ukaut
long ol
Kon man.

Eksampel, yu mas was gut long:

FOREN Afeas Minista Bart Philemon i tokaut
olsem namba 13 Ministeriel kibung namel long
Australia na Papua Niugini las wik i bin kamap gut
tru. Dispela em bung namel long tupela kantri we i
save kargap olgeta yia.

Mista Philemon i tok bung i bin kamap gut tru
bihainim luksave na wanbel we i pas long planti
bikpela wok na progrem namel long tupela kantri
wantaim.

Mista Philemon i tok bikpela luksave tru em long
dispela prensip i bin stap namel long PNG na
Australia long 25 krismas i kam inap nau we dis-
pela prensip i mekim PNG na Australia i sanap
olsem wanpela spesel poroman tru.

Mista Philemon i dispela spesel prensip i mekim
Australia i go pas long 1999 insait long APEC mit-
ing long kamapim wanpela progrem we ol i kolim
Ol Pren Bilong PNG. (Friends of PNG). Insait long
dispela progrem ol kantri olsem Siana, Japan na
Australia i bin givim helpim mani i kam long PNG
long hevi PNG i stap long en we strong bilong mani
(Kina) i bin pundaun. Aninit long dispela progrem
tu em Wol Beng na Intanesenel Monitori Fan (IMF)
i tokaut long givim $20 milien dola. Dispela mani i
no kam yet.

Mista Philemon i tok dispela em wanpela bikpela |
wok Australia i go pas long mekim long helpim
PNG long ol hevi bilong em na PNG i sanap strong
yet lon gog het wantaim Australia long dispela pro-
grem we i sut tu long mekim kamap Strakserel |
Edjesmen Progrem (SAP). SAP progrem em Wol
Beng i laikim i mas kamap na Australia tu i laik

Sampela man i wok long raun
na giamanim ol lain i salim

sigaret na tabak. Planti taim ol
dispela man bai i ken trikim yu
na stilim ol sigaret stok hilong

yu.

* Husat man i tok olsem em i
makim British American Tobacco
PNG. Yu mas askim dispela man long
soim ID kat bilong British American
Tohacco PNG pastaim long em i mekim
bisnis wantaim yu. Sapos em i no gat ID
Kat. noken wokim bisnis wantaim em.

« Giaman long senisim samting.
Sapos wanpela kastoma i laik senisim
sigaret o tabak, yu mas sekap gut na lukim
olsem ol i no brukim karamap bilong boks.

Sapos yu gat sampela wari 0 askim , plis yu fri
tasol long toktok wantaim ol lain bilong British
American Tobacco PNG long hap bilong yu, 0
ringim ol rijinol depo (long ol namba i stap

lukim em i kamap. daunbilo).
Mista Philemon i tokaut tu olsem long dispela
bung las wik, Australia Gavman i wanbel long i
helpim PNG Gavman wantaim ol senis o rifom Dep‘? Telipon Namba  Feks Namba
insait long PNG Difens Fos. Olsem na Minista Mosbi 323 5599 323 1310
bilong Difens bai stretim ol pepa na ripot na Lae 472 1899 472 1793
kgmapim long bung bilong kabinet long Mas 17 Goroka 732 2723 732 1348
depemmut MtHagen 542 1464 542 1416
Minista Philemon i bin go pas long wanpela Kokopo 982 8475 982 9196

Gavman grup we i gat ol Minista olsem John
Tekwie Minista bilong Tred na Indastri, Herowa
Agiwa Minista bilong Envaromen na Konsevesen,
Jimson Sauk Minista bilong Plis, Moi Avei Minista
bilong Plening na Implimentesen na Chris Haiveta
Minista bilong Petrolium na Ges. Ol i bin go long ;

Australia las wik we ol i holim dispela namba 13 \
enuel Ministeriel forum namel long ol lida bilong
tupela kantri wantaim. Dispela grup i bin kam bek
long Sande apinun.

BRITISH AMERIC.
ToBAcco
PAPUA NEW GUINI

British American Tobacco PNG. Dedicated to growing your business & your profits.

Woksop lukluk long sotim taim

bilong givim sas Iong phs oplsa

LYNNE MINIRU i
raitim

AUSAID | bin sponsa|m
wanpela wan de woksop
long Madang plis stesin
long wik i go pinis long
stretim o painim rot
bilong stretim proses
bilong givim sas long ol
plis opisa husat | save
brukim ol lo.

Taim wanpela plis
opisa i mekim rong, ol
bos bilong oi | save tok-
save long hetkwata long
Mosbi long rong bilong
plis opisa na bai ol i
wetim wanem sas bai
hetkwata i putim.
Dispela pasin bilong
wetim hetkwata long
mekim disisen | save
kisim longpela taim tru
na long dispela pasin na
AusAid i traim long stre-
tim dispela pasin.

Woksop i bin toktok
long sotim proses o rot
bilong sasim plis opisa
taim em i mekim rong na
mekim proses i wok
hariap.  Bipo proses
bilong sasim opisa |

save kisim klostu long
tripela o foapela mun.

Stesin komanda
bilong Madang plis,
Edgar Sebastian i tok
AusAid i bin holim pinis
wankain woksop long
Lae na dispela woksop
long Madang i
karamapim  Sandaun,
Wewak na Madang
Provins.

Mista Sebastian i tok
taim wanpela plis opisa i
mekim rong, ol i klasim
ol aninit long maina na
siries ofens. Dispela |
toktok long bikpela o lik-
lik bilong rong em plis
opisa i mekim.

Ol komisin  opisa
bilong ol dispela tripela
provins i stap insait long
dispela woksop we i bin
kamap long Madang plis
stesin.

Dairekta bilong intenel
afes long plis hetkwata
long Mesbi i bin go long
Madang na ronim dis-
pela woksop.

Long wankain taim
Provinsel Lens
Dipatmen i muvim ol lain
husat i save stap long

» Wanpela patrol tim bilong Bogia ol i kolim
Komyuniti Eksen na Patisipesen (CAP) trena
i sanap redi aninit long haus win bipo long
ol i go long awenes patrol bilong ol long ol
ples maunten olsem Parikanam, Dumudum

na Tauratapat. CAP trening i wok long go

long planti ples nau long Bogia. OI CAP
woksop i save soim ol pipel long kamapim
gutpela sindaun na wok bung long kamapim
ples we i helti. Poto: FUZO PAUL.

Banana na Fikus setel-
men we AusAid i plenim
long bildim nupela
bareks bilong ol plis
manmeri. Ol lain husat i
gat wok olsem ol pablik
sevan na ol kampani

wokmanmeri ém ol i go
long Mero we i stap aut-
sait long Madang taun.

Ol narapela setla em
ol i go nabaut o ol i go
stap wantaim ol wantok
bilong ol.

ESTHER HARO i
raitim

OL memba bilong
Prisen Felosip Grup
long Beon haus kal-
abus nau i gat ol yuni-
fom na ol intramen o ol
samting bilong mekim
musik bilong ministri
bilong ol. Dispela
helpim i kam long
Rotari Klab bilong
Madang yet.

Presiden bilong
Rotari Klab, Dokta Hal
Daniel i tok ol i yusim
namel long K500 na
K600 long baim tupela
yukelele, sikspela gita
na ol blupela kala
materiel.

Em i tok Klos
Nabaut, wanpela
seken hen stua i done-

Rotari Klab donetim yunifom long kalabus grup

wantaim ol nek tai.

Donesen na help
Rotari i givim i olsem
wanpela komyuniti bes
projek.

Dokta Daniel i tok:
“Mipela i kisim tripela
proposel long Paul
Fuglestad husat i wok
wantaim Yut wantaim
Misin. Long dispela
mipela i bin makim
long helpim Prisen
Felosip Grup.”

Prisen Felosip Grup
i bin stat long las yia
olsem pat bilong pro-
grem bilong helpim ol
kalabusman.

Long Sande grup ya
i save go lukim ol man-
meri bilong kainkain
sios long holim felosip
0 lotu wantaim ol.

Diwain Wod

Weldon husat i wan-
pela memba bilong
Rotari Klab i tok ol kal-
abus lain bai filim gut-
pela long ol nupela
yunifom bilong ol. Ol
kalabus lain bai werim

~waitpela siot na pasim

blupela laplap na dis-
pela bai mekim ol filim
gutpela long sanap
long ai bilong ol pipel.

Ol yia wan studen
bilong Rilijes Stadi i
helpim Mis Weldon
long samapim ol
laplap insait long pas-
torel ke klas bilong ol.

Wanpela kalabus
meri, Alexia Kaku i tok
em i amamas long
nupela yunifom bilong
ol.

| gat tenpela kalabus

BANK OF PAPUA NEW GUINEA

KINA FASIILITI RET
(KFR) BILONG MAS
2001

Ol ripot bilong wokmani bilong kantri i soim

olsem inflesen i kam daun long Desemba 2000
olsem na Kina Fasiliti Ret (KFR) i kam daun tu long
50 besis poin long 15.50 pesen i go daun long 15.00
pesen long Mande Mas 5, 2001: Dispela senis long
mak i bihainim ol senis long Monetari Polisi em
Bank of Papua New Guinea i kamapim, na

Sentral Benk i ting ol maket intres ret tu
bai i bihainim dispela senis.

L Wilson Kamit CBE

Governor

tim 30 waitpela siot

Kaunsela,

lain husat i stap long

Rosie dispela grup.

o Andrew ango bllong Nesenel Dlsasta Menesmen Opis
(NDMO) sanap wantaim Ekting Australian Hai Komisina,
Nicholas Coppel. Long baksait bilong tupela em ol rilip saplai
bilong ol lain husat i painim birua long kerosin long Madang.
NDMO long Pot Mosbi i bin baim ol rilip saplai na Royal
Australian Air Fos Hercules i bin karim ol saplai i go long
Madang. Dispela deliveri wok em AusAid na Imejensi

Menesmen Australia i
AUSTRALIAN HAI KOMISIN.

kodinetim o karimaut.

Poto:

Pablik sevan wet
yet long DPM long
mekim seleksen

SELEKSEN o makim bilong ol lowa

level opis holda insait long Madang
Provinsel Gavman i mekim planti
bilong ol pablik sevan i belhat na ol
i no save bai ol i go we.

Prinsipal
Divelopmen Opisa, Pauline Ainu i
tok ol i sapos long mekim seleksen
long Oges bilong las yia tasol sam-
pela samting i bin kamap na ol i bin
no mekim.

Em i tok ol i bin etvetaisim 340
posisen long Jun 19 i go inap long
30 taim ol aplikesen i pas.

Ol posisen i karamapim provinsel
hetkwata, distrik na lokol level gav-

"man. Las yia yet ol pablik sevan

husat i aplai i wok long wet yet na ol
i no save bai ol i kisim wok o0 nogat.

Em i tok ol wokmanmeri i wari na
tingting planti olsem na ol i mas
hariap na mekim seleksen.

Yumen Risos Divelopmen
Edvaisa, Bernard Lange i tok
Dipatmen bilong Pesenel
Menesmen (DPM) 7 wok long isi
tumas long dispela.

Ogenaisesen

Mista Lange i tok ol i sot listim ol
nem bilong ol apliken na givim long
DPM taim ol i go long Pot Mosbi
long Februeri bilong dispela yia.

Em i tok nogat wanpela toktok i
kam long DPM bikos ol bai lukluk
long ol narapela provins wantaim
Nesenel Kapitel Distrik. .

Deputi Seketeri wantaim nara-
pela opisa husat i wok insait long
selekesen komiti i sapos long kam
long Madang tasol ol bai wet na
kam bihain long ol i lonsim o tokaut
long kopret plen bilong DPM.

Mista Lange i tok las yia long Jun,
wanpela wik bipo long ol i putim ol
etvetismen i go aut, PEA i bin holim
wanpela forum long rausim edmin-
istreta na dispela i mekim seleksen
taim longpela.

Ol i bin rausim seleksen pawa
bilong edministreta long 1996
olsem na em i nogat seleksen
pawa.

DPM sapos long mekim dispela
wok tasol ol i no bin lukluk long dis-
pela samting.

Twenti wan pipel dai long balus birua

Wasington, Amerika:

Twenti wan (21) pipel i bin dai taim wan-
pela militeri balus i bagarap long Georgia,
Amerika.

Nesenel Kosgad i bin papa long dispela
liklik balus.

Dispela C-23 Sherpa twin enjin propela
balus i bin karim 18 pasindia na tripela kru.
Em i bin bagarap na pundaun klostu long

Unadila taun we i stap saut long Robins
Eafos beis long las Sande. Olgeta man long
dispela balus i bin dai.

Ol atoriti i no tokaut yet long as bilong dis-
pela birua. nau ol i mekim ol wok painimaut
long dispela samting.

Presiden George Bush taim em i salim tok
sori bilong em long ol lain i dai long birua na
ol famili bilong ol i tok balus ya i bin wok long

karimaut trening bilong en.

“Dispela birua i mekim yumi tingting long
ol sakrifais we ol dispela man na meri i save
wokim long olgeta de. Prais bilong fridom
em i bikpela tumas”, Presiden Bush i tok.

Balus ya i bin sapos long mekim ron i go
olsem long Hurlburt Fil long Florida i go long
Osena nevi ea beis long Virginia.

Ol kemis kampani kotim Saut Afrika gavman

Johanesbeg, Saut Afrika:

Planti ol bikpela kemis long
wol i laik kotim gavman bilong
Saut Afrika long wanpela keis
we i sut long HIV/AIDS marasin.

Bilong mekim klia, kot i sut
long kisim sip marasin i go long
Saut Afrika long traim daunim
sik HIV/AIDS long ol puo kantri.

Moa long 36 bikpela kemis
kampani long wol i tok long
1997, Saut Afrika i bin kamapim
wanpela lo we i tok oraitim gav-
man long kisim i kam insait long
kantri 0 wokim ol sip marasin we
i kopi long ol marasin ol dispela
bikpela kemis kampani i save
wokim long traim daunim sik
AIDS. Ol kampani i tok lo ya em
i karamapim bikpela eria na i no
klia na tu em i tagetim ol lain i
save wokim ol marasin.

Ol kampani ya i plen long

askim Hai Kot bilong Pritoria
long rausim dispela lo taim kot i
stat long dispela wik.

Gavman, ol AIDS aktivis na ol
intenesenel humen raits grup i
tok ol drag 0 marasin kampani |
laik wokim profit long dispela sik
we i wok long kilim dai planti
pipel na i wok long kamapim
bikpela bagarap long Saut Afrika
na ol sampela arapela puo
kantri.

“Dispela kot keis em i sut long
komesel intres bilong ol kemis o
long humen raits bilong ol pipel
husat i wok long traim hat long
stap laip’, Belinda Coote em
dairekta bilong rilif ejensi Oxfam
i tok.

Ol ripot i tok moa long 36
milien pipel long wol i gat sik
HIV/AIDS. Long dispela mak, 25
milien i bilong sab Sahara Afrika.

Dispela rijen em ol puo pipel
long wol i save stap long en.

Long las yia 2000, 2.4-milien
pipel long Afrika i bin dai long sik
AIDS.

Marasin em bikpela hevi bikos
em i kostim bikpela mani long
kisim sik HIV/AIDS tritmen. na
planti ol puo famili na pipel i
nogat mani long baim ol marasin
na olsem planti pipel moa long
ol puo kantri olsem Afrika i wok
long dai na ol bai dai yet.

Ol dispela ripot na antap long
en, pasin we ol marasin kam-
pani i laik stapim ol komon
marasin na i no sik HIV/AIDS i
bagarapim nem bilong marasin
kampani long wol.

“Mi no ting olsem dispela i
givim gutpela piksa na planti
bilong ol bai givim nating ol

marasin,” Henry Grobowski em
Profesa bilong ikonomiks long
Duke Yunivesiti i tok.

Gavman na Amerika i pilim
sem pasin long isu bilong AIDS
marasin.

Aninit long foma Saut Afrika
gavman bilong Nelson
Mandella, planti ol atoriti i no bin
amamas long pasin we gavman
i bin tromoim bikpela hap mani
bilong ol helt progrem long AIDS
aweanes na tu long divelopim
Virodene, marasin we ol lain i
gat sik AIDS i save kisim.

Nupela gavman bilong Saut
Afrika i gat plen long kamapim
marasin i no dia tumas na dis-
pela marasin em bai ol meri i gat
bel i ken kisim long stapim rot
bilong givim sik i go long ol bebi.

Ol pik long Inglan i gat sik

Qantas sasim
spesel fea

Sidni, Australia:

Balus kampani
bilong  Australia
Qantas i go insait
long resis bilong
givim sip eafeas o
pe bilong balus
namel long Mas na
Epril. Mak long pe
long baim rot long
wanwe em $Aus39
na dispela em long
ol lain i laik raun

namel long Sidni

na Brisben.
Impulse em
narapela balus

kampani we i givim
wankain ofa pas-

taim na nau
Qantas i bihainim
long en.

Qantas bai givim
moa nius long dis-
pela samting.

Mardi Gras
festivel go gut

Sidni, Australia:

Mardi Gras festivel we biknem PNG
musikman Moses Tau i bin go long en
long Sidni i bin pulim moa long 400,000
long en, ol ripot i tok.

Gutpela taim i bin kamap na festivel |
bin go gut tasol taim ol lain i bin stap
long en i putim ol kain stail na kala klos
long soim ol wanwan pasin tumbuna
bilong ol.

Antap long ol pilai, singsing, pasin
tumbuna na ol samting long sait bilong
entateinmen ol i putim kamap, sampela
ol bikpela samting we ol i bin toktok long
en em long ikwaliti long ol homosksuel
(ol man yet i marit) na lesbien(ol meri yet
| marit), ikwel rait long ol lain insait long
dispela kain marit na rikonsiliesen o
pasin bilong kamapim wanbel.

Samting olsem 7,500 pipel i stap insait
long dispela festivel i bin putim ol kain
kala klos na mas aninit long pinkpela lait
na mas i go pas long Oxford Strit.

Plis i bin amamas long nogat trabel i
bin kamap tasol ol bin holim sevenpela
pipel long ol liklik bikhet pasin ol i wokim.

Ol ripot i tok mak bilong ol lain i bin
kamap long festivel long dispela yia i bin
daun long 100,000.

Prins William bai
raun long Afrika

London, Briten:
Ol ripot i kamap
olsem Prins
William em pikinini
bilong Prins Diana

Em i mekim dis-
pela wokabaut
wantaim wanpela
grup bipo em i sta-
tim skul long Sen

* Piksa | soim ol dispela pik long Gemeni we inap pundaun long wankain sik olsem ol di#belé Iéng |ngiéh.Piksa long

= T

hansut kona i soim ol i kukim ol pik i gat sik long Inglan long las wik. Piksa i kam long Weekend Australian niuspepa.

inglan:

Ol pik long Inglan i bungim sik long lek na
maus (Foot and mouth) na dispela em
bikpela hevi. |

Sik ya i bin stat long las Desemba long
fam bilong tupela brata long pik fam bilong
ol long Heddon-on-the -Wall long Nu Kasel,
Inglan. Nua helt Ministri na gavman i wari
na i wok long karimaut ol investigesen wok
long dispela samting.

Bikos dispela sik i wok long bagarapim
planti pik, ol bin kukim planti tausen laip pik
insait long Inglan las wik.

Nogat ‘man i save yet rot long sik i bin
kamap long en tasol ol.i bilip olsem ol pik i
bin kaikaim bagarap kaikai na sik ya i stat.

Fut na maus sik bilong ol pik i no inap
kamapim bagarap long ol manmeri.

Ol rot we ol i ken karim dispela sik long
wanpela ples na kantri i go long narapela

em long win i karim binatang i go long ol
ples longwe, tais na pekpel long ol taia
bilong ka, ol gambut su bilong ol fama, ol
su bilong ol haika na tu long han bilong ol
animel olsem ol pusi.

Ol kantrivolsem Gemeni, Frans, Holan na
Belgium i rausim ol pik prodak bifong Briten
long ol stua bilong ol olsem rot bilong
lukautim ol man na animel bilong ol.

na Prins Charles
husat bai i kamap
King sapos mama
bilong em Kwin
Elizabeth i dai, i
stap insait long
tripela mun wok-
abaut i go long
Afrika.

Em bai mekim

wok stadi long kon-

sevesen 0 Wwok
long lukautim
envaironmen
olsem ol bus,
diwai, ol animel
samting.

Ol ripot i tok
Prins William husat
nau i gat 18 kris-
mas i kisim wan-
pela krismas aut
long skul bilong go
long dispela Afrika
safari wokabaut.

Andrew yunivesiti
long Skotlen long
mun Septemba.

Ol ripot i tok ol
no inap long tokaut
wanem hap tru o ol
ples we bai em i go
lukluk raun long en
tasol em inap
bihainim wokabaut
bilong papa bilong
em husat i bin raun
I go olsme long
Kalahari Deset
long kantri
Botswana. Prins
Charles i bin lusim
foapela de long
wanpela spirituel
ritrit o taim bilong
stap isi na pre
wantaim godpapa
bilong en Laurens
van der Post.

& India Fama kisim bek
1997 Fiji mama lo

‘| » Chandrika Prasad husat i gat 66
| krismas em dispela Fiji Indian we
| karij o strong bilong em i senisim
histri long las wik.

Piksa i kam long Weekend
-1 Australian niuspepa.

4 Fiji:

Mista Prasad em wanpela Fiji
Indian fama. Long las wik, em i
bin kisim stet i go long kot long
4 famili bisnis na ol samting we em
i lusim long taim bilong Fiji hevi.
Bihainim apil bilong em, Apil Kot
bilong Fiji i bin wokim disisen
long kisim bek malti resel 1997
1 konstitusen bilong Fiji. Dispela
| em bikpela samting we kantri na
ol atoriti long Fiji bai lukluk long
en.

“|Susu taim
bilong Meli

Australia:

e Bebi monki tu ya i save
susu olsem ol pikinini
| bilong manmeri.

Mama bilong em i bin
lusim bebi monki Meli na
ol lain long Pert zoo insait
long Westen Australia i
kisim em na lukautim em.

Top risman na milenia bilong
Australia | go long haus sik

Australia:

Top risman long Australia
Kerry Packer i edmit gen
long Royal Prins haus sik
long Sidni long dispela wik.
Sik bilong em i kamap
bihainim kidni operesen na
trensplent we em i bin gat

long en las yia. Trensplent i
min olsem kidni bilong em i
bagarap na ol i karimaut
operesen long putim nupela
wan long em.

Man husat i donetim kidni
long Mista Packer em
helikopta pailot bilong em,

Nicholas Ross.

Ol dokta i lukautim em
long haus sik i no autim
wanpela toktok long kondis-
en bilong em, wankain tu
long Brotkasting & Pablising
Limitit kampani bilong em.

niuspepa.
Tupela long ol

(repim) ol long taim

Ol hos meri i tokaut long ol bagarap

e Janette Pearce lephan, na Valie Kost. Piksa i kam

ol toktok long dis-

2% :

Iog Weekend Australian

Silan 30 pesen long

Ol ripot i kam long 200 i
tok insait long neks 12-
pela wik, Meli bai nidim
gutpela lukaut long em i
stap laip. | kam inap nau,
Meli em namba foa bebi
(gibbon) monki we ol i
painim na zoo i lukautim.

meri disk joki 0 i
save resis long hos
na husat i bin save
wok long hos res
ples taim ol i yang-
pela meri yet em
Janette Pearce na
Valerie Kost i autim
toktok olsem ol man
i wok wantaim ol i
bin save bagarapim

bilong wok.

Ples na wok ol i
mekim em i wanpela
hatpela wok bikos
planti i save lukim
dispela hos res
olsem wok na eria
bilong ol man.

Ol ripot i tok ol
meri i no save autim

pela inap nau.

Ol ripot i tok ol
meri disk joki long
Nu Silan i orait, ol
wanwok man i luk-
save long ol na ol i
no wokim nabaut
long ol olsem long
Australia.

Ripot i tok long Nu

ol disk joki em ol
meri, skelim wan-
taim dispela long
Australia we 10
pesen tasol em ol
meri.

Ripot i tok long Nu
Silan, ol meri i ikwal
tasol wantaim ol
wanwok man.

Ol Harry Potter stori em lewa

Sir Don, biknem

bilong planti

kriket pilaia bilong

Australia | dai

* Dispela piksa long yangpela bilong Don em ol i kisim long 1948 taim em i

laik go pilai long Sidni Kriket Graun. Poto em i waitpela tasol ol save lain i
wokim na em i kamap olsem kala na i klia bilong pablik long lukim gut piksa
long en. Piksa i kam long Weekend Australian niuspepa.

Australia:

Biknem man Australia
long pilai kriket em ol i kolim
em long “The Don” i bin dai
long las wik. Nem tru bilong
en em John Bradman. Em i

wanpela kriket lejen o hiro
bilong Australia.

Mista Bradman i bin karim
nem olsem top kriket pilaia,
stat long 1930's yet na nau
yet em i dai, nem bilong ern

